
MONGONGOYA ELEMBO

 Botikala kaka ndenge botelemi, mwa moke, Liboso na
Nkolo. Totanga naLiloba naYe, na Esode,mokapo ya 4.
…Mose azongisaki ete, nde, tala, bakondimela ngai

te pe bakoyoka mongongo na ngai te, mpo ete, bakoloba
ete, Yawe abimelaki yo te.
BongoYawe alobelaki ye ete, Eloko nini ozali na yango

na loboko na yo?…ye alobaki ete, Lingenda.
Ye alobaki ete, Bwaka yango na nse. Bongo ye abwaki

yango na nse, pe yango ebongwanaki nyoka, pe Mose
akimaki liboso na yango.
NdeYAWE alobelakiMose ete, Sembola loboko na yo, pe

kamata yango na mokila. Bongo ye asembolaki loboko
na ye, pe akangaki yango, pe ekómaki lingenda na
loboko na ye:
Mpo bándima ete YAWE, Nzambe na batata na bango,

Nzambe na Abalayama, Nzambe na Yisaka, pe Nzambe
na Yakobo abimeli yo.
Yawe alobelaki ye lisusu ete, Tia loboko na yo na ntolo.

Pe atiaki loboko na ye na ntolo na ye, pe wana ebimisaki
ye yango, tala, loboko na ye ekómaki mpembe pee na
maladi ya mbala.
Na nsima alobelaki ye ete, Zongisa loboko na yo na

ntolo. Bongo ye azongisaki loboko na ye na ntolo na ye,
pe, tala, ezongaki lisusu ndenge ezalaki liboso.
Pe ekosalama ete, soko bandimeli yo te, pe soko bayoki

mongongo ya elembo ya liboso te, bakondimamongongo
ya elembo ya mibale.
Pe ekosalema ete, soko bandimeli yo te, bilembo oyo

mibale te, pe soko bayoki mongongo na yo te, okotóka
mai na ebale, pe okosopa yango na mabelé makaoki,
pe mai makotóka yo na ebale makokóma makila likolo
ya…mabelé makaoki.

2 Togumba motó mpo na kobondela. Sikawa soki ozali na
bosenga, na mpokwa oyo, oyo olingi koyebisa Nkolo, tombola
kaka maboko pe loba: “Nkolo, kanisa ngai sikawa. Nazali na
bosenga.”
3 Tata na biso na Likolo, toyei lisusu epai na Yo na mpokwa
oyo, wana tososoli ete, lokola togumbi móto, na mputulú, esika
toútaki, pe, soki Oumeli, tokozonga lisusu na mputulú. Kasi
tozali na elikia epambolami ya elaka oyo ezali kati na Klisto,
ete baoyo nyonso bazali kati na Nzambe, Klisto akosekwisa

bango elongo na Ye. To—totondi Yompo na elaka oyo ya nkembo.
Pe nabondeli, e Nzambe, ete Ókanisa moko na moko na baoyo
batomboli maboko, ngai pe natomboli oyo ya ngai, Nkolo.
4 Nazali kobondela, na mpokwa oyo, na suka ya ntango ya
kondima oyo, Ópesa bato kondima monene na mpokwa oyo, na
lolenge ete Nkolo Yesu ákóma mpenza solo mpo na moko na
moko na biso, mpo nsima na mpokwa oyo, moto moko te ya
bolembu ázala kati na biso. Tika mosumuki nyonso ásosola ete
azali Liboso na Nkolo Yesu, pe na nsima ábongola motema mpo
na masumu na ye, ápesa Yo motema na ye, pe átondisama na
Molimo; na eleko mabe oyo ya suka, wana tozali komona yango
lokola molili makasi oyo ezali kotambola malembe-malembe
na mokili.
5 Tosengi, e Nzambe, bokambami ya Nzambe, na mpokwa oyo,
mpo na molobi, pe mpo na bayoki. Tika ete Molimo Mosantu
ákamata liyangani oyo sikawa pe ábúka Lipa na Bomoi mpo na
moko na moko na biso, kokokana na mposa na biso, mpamba te
tosengi yango na Nkombo na Ye. Amen.

Bokoki kofanda.
6 Natii motema ete na mpokwa ya lelo tokozala na makoki
ya kokokisa likambo oyo tozali komeka kotalisa na bato, li—
likambompenza ya kozala na kondima naNzambe.
7 Na bongo, lobi na nsima na nzánga, na ngonga ya mibale na
ndambo, tokobondela mpo na bato nyonso bazali na bakálati ya
mabondeli. Na bongo, mpo na koyeba malamu ete tobosani moto
moko te, oyo azangi kálati ya mabondeli, na mpokwa moko na
moko, tokabolaka bakálati ya mabondeli. Pe bakokabola yango
lisusu lobi, pene na…nabanzi, pene na ngonga ya yambo na
ndambo to na bangonga wana, liboso mpenza liyangani ébanda.
Pe moto nyonso oyo alingi bábóndela mpo na ye, moto nyonso
kati na balingami na bino, áyá kozua kálati ya mabondeli. Na
ntembe te, a—akozua kálati yamabondeli. Pe toko…
8 Nakobondela mpo na bato, wana nazali kotiela bango
maboko pe kobondela mpo na bango. Sikawa, soki kondima
na yo ekoki komata kino na Bozali ya Nkolo Yesu te, mpo na
koyamba Ye lokola mobikisi ya nzoto na yo, kasi ondimi ete soki
tobondeli pe totieli yo maboko, yango ekosunga yo, ee, tozali
mpenza awampo na kosala nyonso oyo bokolinga.
9 Ntina nazongisaki yango nsima mpenza, ntango molai, ezali
mpo na komona moto nyonso oyo nakoki, oyo akoki koya pe
kozua Nzambe mpo na makambo yango. Tozali pe na bato mingi
koleka te. Bazali…Ndako ezali monene te, na bongo tozali pe na
bato mingi koleka te. Pe tokoki kozua mokolo ya lobi na nsima
na nzánga mpo na kobondela mpo na bato nyonso bazali awa,
kokamata nsima na nzánga mpo na yango, mpo na kobondela
mpo na babeli.

10 Pe tozali awa mpo na kosala nyonso tokoki kosala mpo
na kosunga bomoi na bino ékóma mwa malamu koleka, ete
mokumba ékitamwamoke, na kati yamobembo tozali kosala.
11 Nabongo, ata na ntango nini, sokimoto ayoki ete—ete asepeli
koya epai na Nkolo Yesu, ata tozali kosala nini na ntango yango,
yaka na mbala moko. Kozela kino ntango bakobenga bato na
etumbelo te. Kozela kino ntango bakobénga bato te. Yaka mbala
moko, yambá Klisto, yaka liboso pe yámbólá Ye mbala moko.
Mpamba te yango nde ntina ya liboso oyo toyélí awa, ezali ete
tómonamilimo kobotama kati na Bokonzi naNzambe.
12 Pe sikawa, lobi ezali mokolo ya lomingo, kelasi ya lomingo
ekozala, na balosambo. Ntina oyo toyanganaka nsima na nzánga,
na mokolo ya lomingo, ezali mpo tópekisa ata liyangani moko
te. Tondimi ete Moklisto nyonso asengeli kozala na—na losambo
na ye, epai asambelaka. Moklisto nyonso asengeli kokutana na
bandimi na esika moko boye. Pe esika nyonso bokutani, losambo
nde yango wana.
13 Na bongo, soki nazalaki kofanda awa, nalingaki kozala
mondimi na moko na balosambo oyo ezali awa, oyo etalisami
na bakengeli oyo, oyo bazali koyokana na biso. Mpo na nini?
Mpo bazali awa, bafandi na etumbelo, mpo bato nyonso bámóna
bango, ete bandimi makambo oyo ezali kosalema. Bandimi
lolenge ya mosala oyo, lobiko na nzoto kouta na Nzambe,
Libatisi ya Molimo Mosantu, pe bongo na bongo. Bazali awa,
bazali kondima yango. Bango bato babengi ngai náyá awa, mpo
ntango mosusu mosala oyo Nkolo apésá ngai ekoki kosunga
losambo na bango.
14 Sikawa, oyowana ndemokengeli ya solosolo, oyo azali kotala
bipai na bipai mpo na koluka litomba nyonso ya molimo, oyo
akoki kozua, kati na nyonso oyo Nzambe azali kosala, azali
kosala nyonso mpo na kosunga lingomba na ye ete ékende liboso
mpo na Nzambe. Nakopesa mpenza limemia na mokengeli ya
lolenge wana.
15 Mibali oyo pe, na ntembe te, basali yango na mpasi mpenza.
Bokoki kondima yango, ezali likambo ya solo. Na ntembe te,
basali yango na mpasi mpenza. Pe na—nazali mpenza kozongisa
matondi mpo na bato minene na Nzambe oyo, oyo basepeli
kotelema ngwi pe kozala na esika na bango ya mosala yengebene
na kondimisama, pe—pe na kondima na bango. Nzambe ákóba
kopambola bango!
16 Pe nayebi malamu ete bakozala na litomba mpo na bino.
Na bongo, soki ozali mopaya awa, luka óyéba esika balosambo
na bandeko oyo ezali, esika yango ezuami. Bókende kuna lobi.
Bakozala na mayangani ya ndenge mosusu, pe batei bazali awa,
oyo bakoteya na balosambo ndenge na ndenge, ndenge bauti
koyebisa. Na bongo, bózala kuna lobi.

17 Na nsima, lobi na nsima na nzánga, soki bokolinga
koya awa na liyangani ya suka, tokoyamba bino na esengo
mpenza. Mangomba nyonso, bibongiseli nyonso, ezali mpo na
moto nyonso. Moto nyonso akoki koya; Metodiste, Batiste,
Presbiterien, Pantekotiste, lingomba ya Klisto, lingomba ya
Nzambe, Katoliko, Bayuda Ortodox, moto na ntembe, ózala
nani. To…Okoki koya.

“Olobi: ‘Moto na ntembe’?” Iyo, misie.
18 Soki moto oyo andimaka Nzambe te asepeli koya, afandi pe
azali na limemia, akoki na ye koya lokola moto nyonso. Malamu.
Likambo moko, yango nde ntina tolingi ete áyá, mpo likambo
moko ekoki kosalema, oyo ekoki kosunga ye ete ámóna libunga
na ye, pe áyá epai naNkolo.Mpamba te biso…Ya solo.
19 Bato boni basílá kotanga emononeli oyo zulunale ya Bato na
Mombongo Baklisto elobelaki, pe nabanzi ná bazu-…mosusu,
ya Kotala Na Ngambo Mosusu Ya Ezipelo Na Ntango? Nzoka
nde, ezali ya solo, moninga. Kolinga kozanga yango te. Na—
nakómá ndenge mosusu bandá wana. Nayebi ete esika yango
ezali solo, na bongo, na—na—natii bobele motema ete moko te
kati na bino akozanga Lola ya nkembo, oyo Nzambe abongisa
mpo na bandimi. Soki ozangi yango, osali nini awa na mokili?
Mpamba te, oyebi te ntango nini okosengela kotika mokili oyo.
Kasi oyebi malamu ete, na ntembe te, okosengela kotika yango.
Na bongo, soki ezali ya solo, tokozala mpenza bilema te soki
toluki ko—kozua bobele…Tólinga kozanga kozua litomba ya
boye te. Bomoni, bóbósana te, bóndimela Liloba na Nzambe pe
elaka moko na moko kati na Yango.
20 Bokanisa naino, eloko nini esálaki ete bokono nyonso ézala,
motema mpasi nyonso, kufa nyonso, malali nyonso, mawa
nyonso, mwana moke oyo ázala motengumi, makambo nyonso
oyo, bibosono, bakufi miso, lopitalo nyonso étongama? Ezalaki
mpo ete moto moko azangaki kondima eteni moke ya Liloba.
Ezalaki Ewa. Satana apakolelaki ye yango mafuta. Atángelaki
ye yango te, kasi apakolelaki ye yangomafuta, alobaki: “Solo…
Nkolo azali malamu koleka.”
21 Boyokaka bato mingi lelo koloba ete, Nzambe azali Nzambe
malamu. Azali Nzambe malamu, kasi bóbósana te ete Azali
Nzambe ya bosantu, Nzambe oyo akoki kotala lisumu mpamba
te. Ntalo ya etumbu esílá kofutama, pe osengeli kondima yango
na lolenge oyo ya Ye. Bóbósana te, Azali Nzambe ya nkándá,
Azali Nzambe ya nkele. Pe okotelema liboso na Nzambe oyo
azali na nkándá, azali kaka Nzambe ya boboto pe ya mawa te.
Na mpokwa oyo Azali Mobikisi na yo; na Mokolo wana Akozala
Mosambisi na yo.
22 Na bongo yébá malamu ete likambo moko te etikali,
moninga. E—ekozala…Ezali na ntina te. Ko—kokende ngulu-
ngulu te. Oyebá malamu, malamu mpenza, mpo okozua libaku

mosusu te. Oyo nde libaku bobele moko epesameli yo, ntango
ozali awa na mokili.
23 Kanisa likambo ya mozui pe Lazaro, libulu monene ezalaki
kati na yo na Ye, oyo moto moko te asílá kokatisa, to
akokatisa. Bomoni? Soki yo—soki okufi, likambo esili. Nayebi
bato balobaka ete bakobondela mpo na kobimisa bino na bisika
wana, kasi bóndima yango ata moke te. Ekesani na Liloba
na Nzambe. Bomoni? “Nzete ekweyaka bobele na ngámbo oyo
etengami.” Pe Yesu Yemoko alobaki ete: “Libulumoko ezali, oyo,
soki moto akufi pe akei na lifelo, akoki te (ata moke te) kokota
na Lola. Moto moko te asílá kokatisa yango, pe akokatisa yango
te.” Esili, na boyebi na ngai. Ntango Yesu alobi ete ezali bongo,
eloko ya kobakisa ezali te.
24 Na bongo, kobosana te, libaku epesameli yo sikawa, pe
mpokwa oyo ekoki kozala libaku na yo ya suka.
25 Bokoki mpenza kososola likambo oyo ezali kosalema? Soki
bokoki ata komona yango! Nabanzi bozali kokanisa te ete wana
nazali koloba boye, nazali koluka komema bino kotala moto
moko boye, to kondimela moto moko boye. Nazali kosala bongo
te, moninga. Nazali koluka komema bino bondimela Ye oyo
tozali Liboso na Ye sikawa. Yesu Klisto, ye nde Nzambe oyo
akosambisa bino Mokolo yango, azali awa, Azali komitalisa
liboso na bino, makambo oyo Alakaki ete Akosala na mikolo oyo
ya suka.
26 Nakanisi ezalaki Ndeko Price, na ntongo ya lelo, ntango
tozalaki kolia, apesaki ndakisa malamu ya moto oyo akómí
na coin, na ntango wana asengeli kokatisa na coin yango.
Bosepelaki na yango? [Losambo balobi: “Amen.”—N.D.E.] Ya
solo. Etiamaki malamu, malamumpenza.
27 Sikawa, na bongo bomikanisela, mbala mosusu tokómi na
coin, kasi tómikanisela ete tosengeli kokatisa na bacoin yango.
Nateyaki likolo na yango, mokolo moko, pe nabengaki yango:
Matákanelo. Tokómaka na matákanelo, mbala mingi, tosengeli
kokende epai boye pe kolanda banzela ndenge na ndenge.
28 Sikawa, na mpokwa oyo, na mwa miníti oyo ekolanda,
nalingi kozua liteya ya—ya: Mongongo Ya Elembo. Bongo, na
mpokwa oyo, lisolo na biso ebandi na Buku ya Esode, pe esode
elingi koloba “kobima; kobimisama.” Sikawa bómeka koyoka na
bokébi mpenza.
29 Nakolinga koteya bino mokolo mosusu, bozali mpenza
eyanganelo moko ya malamu, kasi nazali mpenza na mongongo
malamu te. Nasali mwa makasi mpo na yango, pe nayebi ndenge
elingaki kozala. Nasengeli kopema mwa moke sikawa, pene na
mikolo mwambe to zomi, liboso nábanda mayangani oyo ezali
koya. Bomoni, ezali kaka liyangani moko oyo te. Ezali nde
mayangani, mokolo na mokolo, póso na póso, sanza na sanza,
mbula nambula, bomoni, pe bokanisa naino.

30 Pe bókanisa mbala nyonso, mbula na mbula, ata mbala
moko te Asílá koloba likambo moko, bongo ézánga mpenza
kozala solo oyo ebongi be; na nkota nyonso, na mokili mobimba,
mbala nsambo. Bomoni? Moto moko te, na esika moko te, akoki
kolakisa likambomoko oyo ezángá kokokisamampenza-mpenza
ndenge elobamaki, mbala nyonso. Soki Alobi ete likambo boye
ekosalema, ekosalema mpenza ndenge wana. Akoki koloba
yango bapóso pe basanza, ata bambula, liboso ete ékokisama, pe
ezalaka ntango nyonso likambo oyo ebongi be mpenza. Ekwéyá
ata mbala moko te, pe ekokwéya te, mpo ete Ye azali Nzambe.
Sikawa, ngai nakoki kokwéya, lokola moto. Bózuaka ngai lokola
ndakisa soko moke te, mpo ete na—nazali kaka lokola bino, kaka
mosumuki oyo abikisami na ngolu. Kasi oyo wana ezali Nzambe,
oyo aleki likolo, bomoni, azali komitalisa Ye moko. Atindami
kosala yango te, kasi Alakaki Akosala yango.

31 Yesu abikisaki babeli mpo ékoka kokokisa Liloba. Asalaki
makambowanampo Liloba naNzambe ékokisama.

32 Tala ntina Azali kosala yango lelo, ezali mpo Liloba oyo
natángelaka binompokwa nampokwa ékoka kokokisama.

33 Sikawa, botala, soki Bozali na Ye ekómi pene, Yango, na
ntembe te Ememaka koningana. Ndenge nalobaki na ntongo:
“Eloko nyonso oyo ezangi koningana, ekufi.” Pe losambo nyonso
oyo ezangi koningana, ezali malamu ete bókunda yango, ekufi.
Ememaka koningana. Apesaka biso bomoi. Kasi ntango tozui
bomoi, tóbosana te Eloko oyo epesi biso bomoi. Eloko nini
esalaki yango? Ezali Bozali ya MolimoMosantu, Yesu Klisto kati
na biso, Azali komitalisa, ete Azali na bomoi. Ezali Nzoto na
mosuni te; ntango yango, oyo nzoto ya mosuni ekozonga uta na
Lola, ntango ekozala lisusu te. Makambo nionso esili. Pe toyebi
ete tozali kati na yango, kobika na ntango ya suka, ntango oyo
makambo oyo esengeli kosalema.

Sikawa,Nzambe asílá kosalisa ba-esode liboso. Ezali…

34 Makambo nyonso etambolaka na misato, mpo na Nzambe.
Nzambe abongi be na misato. Boyei ya liboso ya Klisto, ezalaki
mpo na kosikolaMwasi na Ye ya libala; boyei yamibale yaKlisto,
mpo na koyamba Mwasi na Ye ya libala; boyei ya misato ya
Klisto, elongo na Mwasi na Ye ya libala, mpo na kokonza na
Bokonzi yambula nkoto. Nyonso etambolaka namisato.

35 Sikawa, ezalaki, ekozala na ba-esode misato. Ya liboso,
Nzambe akotisaki bango na kati na masúwa, mpo na esode,
mobembo likolo na mabelé. Ya mibale, Nzambe abimisaki bango
libanda na—na Ezipito. Pe oyo ya misato, Nzambe akomema
bango na likolo. Na kati, libanda, na likolo! Na esode oyo ezali
koya, ezali nde likambo ya komata. Tokómi liboso na moko na
yango sikawa, ntango ya komata.

36 Kaka ndenge moko na bomoi. Toyaka kati na bomoi,
tobimaka libanda na bomoi, tomataka likolo na bomoi, ndenge
moko mpenza. Na bongo biso…
37 Na mpokwa oyo, lisolo na biso ebandi na esode, Nzambe
azalaki komilengelampo na kokamata ekólo na Ye.
38 Yisalaele ezali ekólo. Nzambe asalaka na Yisalaele lokola
moto na moto te. Yisalaele ezali ekólo, Asalaka na bango ntango
nyonso. Pe na ntango ya suka, nsima na—na bokei ya lingomba,
Nzambe akobikisa Yisalaele lokola ekólo. Bazali kati na mabelé
na bango sikawa, babelemi mpo na yango. Pe bakobikisama,
Biblia elobi: “Ekólo ekobotama na mokolo moko.” Nzambe
asalaka na Bayuda lokola moto na moto te. Asalaka na bango
lokola ekólo, Yisalaele, ntango nyonso,mpo ezali ekólo naYe.
39 Pe awa, Azali komilengela mpo na kobimisa ekólo na Ye
libanda na ekólo mosusu, na kati na esode, kobimisa libota na
Ye libanda ya kosambisama.
40 Pe mai oyo ebomaki mokili, ebikisaki Nowa. Bomoni?
Pe Molimo Mosantu oyo bato bazali koboya lelo, akoyamba
lingomba pe akomema yango na likolo, pe akopesa etumbu na
baoyo bazali kondima ye te. Yesu alobaki bongo.
41 Ntango babengaki Ye: “Belezebula,” na elobeli mosusu:
“Azalaki moto na soloka.” Bango…
42 Alobaki: “Nakolimbisa bino mpo na yango,” Mwana na
moto. Mbeka epesamaki naino te. “Kasi ntangoMolimoMosantu
akoya kosala bobele makambo yango, liloba moko mpamba
kotelemela Yango ekolimbisama soki moke te, na ntango
oyo to na ntango ekoya.” Esengeli koboyama, nde na nsima
kosambisama ekobeta. Bomoni, likambo ezali ete biso…
43 Nakanisi lisolo moko natángáká kala, ya mobange moko
moto na mai, oyo autaki na mai na mbu, ná e—elenge moko
moyémbi ya Angleterre, oyo azalaki kokende na mbu. Boye,
moyémbi yango asíláká kokoma nzembo mingi na ntina na mai
nambu, kasi amónáká naino yango te, na bongo, azalaki kokende
kuna. Mobange oyo amesáná na mai na mbu alobaki na ye,
azalaki na mwa pípe na monoko na ye, alobaki: “Ozali kokende
wapi, moninga na ngai?”
44 Alobaki: “Nazali kokende na mai mbu.” Alobaki: “Naino
namóná yango te. Nakomá makambo na ntina na yango,
makambo oyo bato mosusu bazaláká koloba, kasi,” alobaki, “oh,
nazali na esengo makasi ya koyeba ete nazali kobelema na mai
na mbu.” Alobaki: “Oh, kaka na nsolo na yango ya mungwa!
Komona ndenge ezali kobwakamaiminene yampembe na likolo,
pe ndenge likolo ya bulé ezali komonana kati na yango, pe
koyoka ndenge bandeke ya mbu bazali kopumbwa na likolo, oh,
nazali na esengomakasi soki nakanisi ete nakomona yango!”

45 Mobange oyo alobaki: “Nabótámá likoló na yango, eleki
mbula ntuku motoba, namonaka eloko ya kitoko na yango te.”
Bomoni, amóná yango mingi na lolenge ete ekóma eloko ya
momesano mpo na ye.
46 Nzoka nde, yango nde likambo ya lingomba Pantekotiste
lelo. Bamoni makambo ya Nzambemingi, na lolenge ete Nzambe
akómi eloko ya momesano mpo na bango. Botika ata moke te ete
ékóma bongo!
47 Eumeli te awa, na Louisville, Kentucky. Epai naútá, na
Jeffersonville, Indiana, ezali na ngámbo mosusu ya ebale. Mwasi
moko azalaki kotambola na kati ya magazíni oyo batekaka
biloko na ntalo moke. Pe (azalaki) amemaki mwana ya mobali
na loboko, azalaki kotambola ngambo na ngambo pe akómaki
lokola azui liboma. Akokamata eloko moko, alakisi mwana;
mwana afandi kimia pe azali kotala kaka. Akokende na ngambo
mosusu, akamati eloko pe alakisi mwana; mwana azalaki kotala
kaka. Pe nsima na mwa ntango, akamataki mwa ngonga pe
abandi kolelisa yango, kasi mwana yango azalaki kotala kaka.
Bongo mwasi yango abandaki kolela, kotombola maboko likolo.
Pe bato bazalaki na kati ya magazíni yango bazalaki kotala ye,
na bongo bakendeki epai na yempo na koyeba ntina ya likambo.
48 Alobaki: “Nazali…Mwana na ngai,” alobaki, “azali kaka
na mbula misato.” Pe alobaki: “Ngai…Kaka pwasa, eleki pene
na mbula mobimba, azuaki, afandaki pe abandaki kotala na
likolo.” Pe alobaki: “Na—namemaki ye epai na monganga,” pe
alobaki, “monganga akomelaki ye nkisi pe biloko mosusu.”
Pe alobaki: “Monganga ayebisaki ngai, lelo, ete amoni mwana
akómi malamu. Kasi,” alobaki, “akómi na ye malamu te.”
Alobaki: “Naningiseli ye biloko nyonso, biloko oyo esengelaki
kobenda bokébi ya mwana ya mbula na ye. Biloko nyonso oyo
ekoki kobenda makanisi ya mwana ya mbula na ye, naningiseli
ye yango, kasi afandi kimia pe azali kotala kaka likolo.” Alobaki:
“Akómi na ye malamu te.”
49 Ezali mpenza yango likambo ya lingomba Pantekotiste.
Nzambe aningisi makabo nyonso, oyo ezali na Biblia, liboso na
bango, kasi bafandi kimia pe bazali kotala likolo, lokola bazali
na bokono moko boye. Ntango ya kolamuka ekoki, baninga,
liboso ngonga ésíla koleka. Bóbósana te, Nzambe akoningisa
makabo yango te soki ezalimpo na kobenda bokébi na bino te.

Nzambe azalaki kobimisa ekólo moko libanda na ekólo
mosusu.
50 Lolenge Azali kosala sikawa, kobimisa Mwasi na libala
libanda na lingomba, kotika bamosusu ya momboto ya mwasi.
Baponami bakobimisama libanda na lingomba. Lingomba ya
nkombo ekotikala awa pe ekoleka na minioko. Baponami
babengamaka ntango mosusu “baoyo baponámá, baponami,
baoyo batikali.”

51 Tótála ndenge Asalaki yango na eleko wana, mpamba te
Abongolaka lolenge na Ye ya kosala te. Nzambe azali na
lolenge moko ya kosala makambo, ezali lolenge Ye asalaka, pe
yango ezalaka ntango nyonso lolenge ya malamu. Tótála ndenge
Asalaki yango, pe lolenge Asalaki yango, na bongo tokomona
likambo yango polele.
52 Ngai nayekolaka makambo uta na bilili, ya solo. Natángá
mingi te. Nasengeli kotala na nsima mpo na komona makambo
oyoAsílá kosala. Pe batéyá biso ete: “Kondimana naKala ezalaki
elili ya makambo oyo ekoya.” Na bongo, soki natali awa pe
namóná naino loboko na ngai te, pe namoni elili ya loboko na
ngai, ete nazalaki na misapi mitano, nakozua likanisi malamu
ete ntango loboko na ngai ekozala wana, nakozala na misapi
mitano. Na bongo, makambo oyo ekómelaki bango, ezalaki
ndakisa ya lolenge Nzambe asalaka makambo, lolenge Azali
kosala yango sikawa.
53 Pe lolenge oyo Asalaka, Abongolaka yango ata moke te. Na
eleko moko na moko, na Biblia mobimba, Abongolaka lolenge
na Ye ya kosala te. Asalaka ntango nyonso ndenge moko, mpo
ete lolenge na Ye ya liboso ya kosala, ezali lolenge oyo ebongi be.
Mpamba te, Akokaki kozala na lolenge mosusu te, mpo ete Ye
abongi be, pe, Ye, lolenge na Ye nyonso ebongi be. Bótálamalamu
ndenge Asalaki.
54 Mose abéngámáká pe abongísámáká mpo na kozua mosala
oyo azalaki na yango, oyo a—azuaki. Nzambe…
55 Sikawa, nakanisi, soki bokoki kolimbisa ngai…Nalobaka
yango mpo na kozokisa mitema te. Nalobaka bobele, na eteyelo
oyo, na—nayebi eloko mosusu te pe nazali na mposa ya koyeba
eloko mosusu te, kaka Nzambe. Sikawa, nakanisi ete, na esika
wana nde bandeko na biso ya Mbula ya Nsima bazuaki mobulu,
bomoni, batiaka maboko bamoko likolo na bamosusu pe bazali
kokómisa bango basakoli pe bongo na bongo. Nzoka nde, ezali
na kati naMakomi te. “Makabo pe kobiangama ikobotolama te.”
Oyo yo ozali, obótámá bongo. Ozali, na ebandeli, oyo yo ozali.
56 Bótála Bafalisai na bileko ya kala. Bazalaki kaka na
mwa pole moke, mpo ete bakokaki…bazalaki na mobeko, pe
bazalaki kobika yengebene na mobeko, kasi na nse ya mitema
na bango, bazalaki moindo tuu.
57 Pemwasi moko, azalaki mwasi ya ndumba, bom…bomoi na
ye ya kala, awa, ezalaki moindo tuu, asilaki kosambwa, kasi na
nse yamotema na ye, abongisamáká libosompo na Bomoi.
58 Na nsima, ntango Yesu, Liloba, abandaki mosala, Bafalisai
yango balobaki: “Mobali oyo azali Belezebula.” Esalaki nini?
Ebomaki mwa pole moke oyo bazalaki na yango.
59 Yesu alobaki: “Bozali bana ya tata na bino, zabolo, pe bozali
kosala misala na ye.”

60 Kasi ntango mwa mwasi mabe wana ayaki, amonaki Liloba
na Nzambe, asosolaki Yango. Aza láká kobikela Yango te, kasi
asosolaki Yango. Pe kaka ntango Elobelaki ye, alobaki: “Namoni
ete Ozali Mosakoli.” Pe Ye…Mwasi yango alobaki: “Nayebi ete
Masiya akosala makambo oyo.”

Alobaki: “Ezali nde Ngai.”
61 Esalaki nini? Elongolaki molili nyonso pe ekómisaki yango
mpembe na mobimba. Mpo na nini? Momboto moko ezalaki
kuna, momboto oyo eponámá liboso ezalaki na kati na…
Ezalaki likanisi yaNzambe liboso na kozalisama yamokili.
62 Lolenge ya Bomoi na Seko ezali se moko. Soki ozali na
Bomoi na Seko, elingi koloba ete ozalaki mpenza na kati na
makanisi ya Nzambe liboso ete mokili ékelama. Ozali etaliseli
ya makanisi na Ye, mpo ete oyo ya Seko ezali na ebandeli te,
ezali pe na suka te. Ozali eteni ya nkita ya Nzambe, ntango
nyonso. Ezali bobele komitalisa. Ezali kokóma bongo sikawa.
Basengeli kosukola fotó moko lisusu, ezali nde liwa, na ntango
wana negatif ekokóma pozitif, pe okoti kati na Mwasi na libala
pe elongo naKlisto, ndengeAkanisáká. Lokolamwasi námobali,
lelo, (Nzambe) Klisto ná Lingomba pe bakozala ndenge moko.
Sikawa, baponami, babéngami!

Mose abotamaki “mwana kitoko.”Ndenge Biblia elobi.
63 Tókamata moko na basakoli, Yilimiya. Nzambe alobaki:
“Liboso ete ótongama na libumu ya mama na yo, Nabongisaki
yo lokola mosakoli epai na mabota.”
64 Yoane Mobatisi, ee, atalisamaki na Makomi. Mbula nkama
nsambo na zomi na mibale liboso na boyei na ye, Yisaya alobáká:
“Azali mongongo ya mogangi kati na biliki ete: ‘Bóbongisa nzela
na Nkolo!’” Pe mbula soko nkama minei liboso na komónana na
Ye, tomoni lisusu, Malaki alobaki: “Tala Natindi motindami na
Ngai liboso naNgai, mpo na kobongisa nzela liboso naNkolo.”
65 Bomoni, abongisamáká liboso. Ezali pe bongo mpo na basali
nyonso ya Nzambe, soki babengami na Nzambe.
66 Soki basali yango kaka mpo ete bakoti kelasi, bakosuka
mabe, bomoni, ekoki kozala ndenge mosusu te. Soki ezali mpo
na koluka bileyi, na bongo okoteka makoki na yo ya bokulutu
mpo na kwanga, okokakola Lilobampo na kozala na boyokani ná
ebongiseli to etonga moko boye. Kasi soki ezali mpo na Nzambe,
okokangama na Liloba wana, okotala makambo mosusu te, mpo
ete obótámámpo na kokangama na yango.
67 Mose, moto mosusu akokaki kozua esika na ye te. Moto
mosusu akokaki kosala mosala yango te. Abongisamáká liboso
mpo na mosala yango.
68 Pe, ndekomobali, ndekomwasi, soki ozali na Bomoi na Seko,
obongisámá liboso mpo na kosala mosala moko boye. Ntango
mosusu mpo na kozala mama malamu ya ndako, ntango mosusu

mpo na mosala mosusu, kasi moto moko te akoki kozua esika
na yo. Nzambe abongisélá yo esika. Koluka kozua esika ya moto
mosusu te. Oyo wana ezali bimekólá-mekola ya nzoto, bomoni,
elakisi ete eloko moko ezali kotambola malamu te kati na yo.
Zalámpenza kaka oyo yo ozali. Kozala elokomosusu te.
69 Bongo, tomoni ete Nzambe apesaki Mose bilembo mpo na
kopímamaloba pe kobiangama ya bato.
70 Pe elembo ya solosolo nyonso, elembo ya solosolo nyonso, oyo
etindami na Nzambe, mo…ezalaka na mongongo na nsima na
yango. Sikawa bózánga likambo oyo te. Oyo ezali malakisi na
ngai ya suka likolo namakambo oyo, bomoni. Elembo ya solosolo
nyonso…Nzoka nde bilembo mosusu eutaka epai na Nzambe
te; Satana akoki komekola penepene makambo nyonso wana.
Kasi elembo ya solosolo, oyo etindami na Nzambe, ezalaka na
mongongo ya Nzambe na nsima na yango.
71 Nzambe alobaki na Mose: “Soko bandimeli mongongo ya
elembo ya liboso te, na bongo sala elembo oyo mosusu liboso na
bango. Na nsima soki pe bayoki yango te, okotóka bobele mai
pe okosopa yango na mabelé makaoki.” Yango ezalaki elembo
kotalisa ete balingaki kopotana wana, na kati na makila na
bango moko.
72 Botala, ezali pe ndenge moko na oyo Ye alobaki: “Bópupola
putulú na makolo na bino. Nakosepela na Sodoma ná Gomora,
mokolo wana, kolekamboka oyo ekoboya bino.”
73 Sikawa, tozali kosala maseki na Lingomba te. Oyo nde
Lingomba. Klisto nde Lingomba. Tozali kati na Klisto. Nzoto na
Klisto oyo emonanaka te, tobotami na kati na Yango. Bakotaka
na kati na Yango te.
74 Nazali na kati na libota Branham uta mbula soko ntuku
mitano na mitano, pe baséngá ngai ata mbala moko te ete nákóta
na libota yango. Nabótámá Branham.
75 Pe na lolengewana nde yo ozaliMoklisto. ObótámáMoklisto,
okótá na kati na yango te. Obótámá nde na kati na yango.
Moto nyonso abangaka mbotama. Bazali na lolenge moko ya
kitoko pe ya bopeto ya kozua mwa loboko, to ya kosinié na
mwa kalati, to mungwa oyo ezali na mwa mai kati na sani.
Oyo wana ezali mbotama te. Mbotama ezali likambo ya nsomo.
Mbotama ezali li—likambo ya kobanga. Ata soki esalemi na kati
na lopango ya bangulu, to na—to na kati na lopango ya bibwele,
to na chambre babongioa ya lopitalo ya langi ya rose; mbotama
ezalaka likambo ya bosoto, pe ekobimisa bosoto libanda na
yo. Yo oboyi na yo kotika, oboyi na yo likambo boye na boye
to boye, kasi mpisoli ekosukola bikelá-kela na elongi na yo
pe ekokómisa yo ndenge mosusu. Soki obotami mbala ya sika,
ekobimisa bosoto libanda na yo, kasi sukasuka okómi ekelamu
ya sika. Bomoni? Bango balingi bongo te. Balingi banzela ya
pete, boyebi, banzela ya pete ezalaka te. Lokola na loyémbo,

alobaki: “Nakotambola elongo na etonga moke ya Nkolo, baoyo
batiolami.”Aboyi kozala nzete oyo ekolisami namayele ya bato.

Elembo ya solosolo nyonso, oyo ya Nzambe, elandamaka na
mongongo ya Nzambe.
76 Sikawa, soki moto moko apesi elembo na kati na mboka, to
na ntango nini, bongo mongongo oyo ayokisi na nsima na yango
ezali Liloba na Nzambe te, na bongo bokeba na yango, bondima
yango te. Soki na eteyelo moko ya kala, soki moto moko atelemi
pe alobi, atalisi elembo kouta na Nzambe, na nsima malakisi
ya moto yango ezali kaka likindo wana ya kala, oyo bozalaka
na yango na mbula nyonso oyo, Nzambe moto atindi elembo
yango te. Boluka malamu kati na Makomi mpo na komona soki
ezali bongo. Boluka-luka kati na Makomi. Soki moto yango
ayei lisusu, pe alobi: “Biso nyonso tolingi kokota kati na yango.
Ezali likambo etiámá uta kala.” Bómeka kondima yango te.
Tokoyekola likambo yango, na mwa miníti moke, bomoni. Te,
bómeka kondima yango te.
77 Nzambe atatolaka ntango nyonso bilembo naYe. Elembo euti
naNzambe eyokisaka ntango nyonsomongongo naNzambe.
78 Bongo soki ezali bobele eteyelo wana ya kala oyo bozalaka
na yango, Akopesa elembo mpo na nini, osili kozuama na kati
na yango? Azali koluka ete ákómisa yo na litúmu oyo kuna.
Elembo ya kotelemisa motuka! Lembísá vitési! Tala epai ozali
kokende! Okomibwaka mpamba na coin soki okebi te. Libulu
moko ya makasi ezali kuna, pe elembo moko ezalaka ntango
nyonso wana, liboso ete okatisa na coin yango, mpo ósala likama
te. Batongi malamu ya banzela batiaka bilembo. Biso pe tozali
kosala mobembo kati na nzela oyo ezali komema na Nkembo. Pe
soki elembo ezali kolobela bobele likambo wana ya kala, eutaki
na Nzambe te.
79 Nzambe apesaka bilembompo na kobenda bokébi ya bato na
Ye. Bilembo ezali mpo na kobenda bokébi ya bato na Nzambe,
bilembo ya Nzambe nde. Bilembo ya Nzambe epésámá mpo na
kobenda bokébi ya bato na Nzambe.
80 Sikawa, awa, nzete oyo ezalaki kopela ezalaki elembo mpo
na koluka kobenda bokébi ya mosakoli, mpo ete mosakoli yango
akimáká Nzambe, pe Nzambe apesaki nzete oyo ezalaki kopela,
lokola elembo. Pe amonaki elembo yango ya kokamwa; alobaki:
“Nakobaluka na ngámbo oyo kuna mpo námona mpenza elembo
yango ya kokamwa, ya nze—nzete oyo ezali kopela kasi ezali
kozika te.” Na ntango yango, Nzambe azalaki nde kobenda
bokébi ya mosakoli na Ye oyo akimáká. Akokaki kozua mosusu,
kasi asiláká kobongisa Mose mpo na mosala yango pe moto
mosusu akozua esika na ye te.
81 Na kati na mobembo, bato mosusu bamekaki kosala bongo,
boyebi. Datana atelemaki pe azalaki na mposa ya kosala

ebongiseli uta na yango. Nzambe alobaki naMose: “Kabwana na
bango. Nakomela bango nyonso.” Bomoni?
82 Nzambe asalaka na moto moko. Bomoni? Sikawa botala
likambo oyo, Azalaki koluka kobenda bokébi ya mosakoli,
kokomisa mosakoli na esika na ye mpenza, bomoni, pe Apesaki
elembo ya nzete ezali kopela.
83 Pe, botala,mongongo oyo elandaki elembo ezalakimongongo
ya Makomi. “Nayoki kolela ya bato na Ngai, pe kokimela
na bango, mpo na bakapita, pe Namikaniseli elaka na Ngai.”
Amen. Ekati likambo. “Namikaniseli elaka.” Oyo wana ezalaki
mongongo ya Makomi. “Pe Natindi yo kuna. Nakiti mpo na
kosikola bango, pe Natindi yo.”
84 Bomikanisela, Nzambe asalaka eloko moko te soki moto
azali te. Boyebi yango? Yango nde ebetisaka bato libaku.
Bomoni?
85 Yango nde ebetisaki bango libaku mpo na Yesu. Balobaki:
“Ozali Moto, ozali komikómisa Nzambe.” Azalaki Nzambe, kasi
bakokaki kososola yango te. “Ee, Yo ozali kakaMoto.”
86 Alobaki: “Ee, bobengaka basakoli ‘banzambe’, pe mobeko na
bino endimi yango. Bongo soki bobengi bango ‘banzambe’, baoyo
Liloba na Nzambe eyaka epai na bango, ndenge nini bokoki
kokweisaNgai ntangoNalobi eteNazaliMwana naNzambe?”
87 Bomoni, bilembo, mpo na kobenda bokébi. Pe, bomikanisela,
soki bokébi ebendami, kasi makambo ya kala ezali kaka, ezali ya
Nzambe te.
88 Kasi Nzambe azali koluka kobenda bokébi ya mosakoli
sikawa, pe Apesi ye elembo, pe mongongo oyo elandaki elembo
ezalaki mongongo ya Makomi. “Namoni bato. Nayoki kolela na
bango. Namikaniseli elaka na Ngai.”
89 Sikawa, Nzambe akoloba na nzela ya Liloba na Ye ya elaka.
Asengeli kotinda mosakoli na Ye, mpamba te Liloba eyaka na
mosakoli. Biblia elobi, Nzambe Ye moko, alobi ete: “Asalaka
elokomoko te soki naino Amonisi yango na basali na Ye basakoli
te.” Bomoni? Na nsima elembo epesami. Pe Makomi etalisami,
yango nde Mongongo ya Elembo.
90 Bomoni Mongongo ya elembo, mpo na Mose? Liboso, elembo
ezalaki nzete ezali kopela; Mongongo ezalakiMakomi.
91 Mose azuaki yango lokola elembo na Ye, akendeki na Ezipito
pe asalaki elembo oyo Nzambe ayebisaki ye; elembo yango
ezalaki na mongongo na yango, bato bandimaki pe babimaki.
Pe na ntango nyonso bazalaki kotambola, bazalaki malamu;
kasi ntango babandaki koyimayima mpo na mongongo yango,
batelemaki.
92 Bomikanisela, Yisalaele azalaki na mobembo. Boyebaki
molai ya nzela batambolaki? Balingaki kozala…Bazalaki
bobele na ntaka ya mile ntuku minei [64,4 km], kasi basalaki

yango na mbula pene na ntuku minei. Mpo na nini? Ezali
mpo babandaki koyimayima mpo na mongongo oyo ebimisaki
elembo. Bayebaki ata moke te, ntango bazalaki koganga kuna
na libongo pe kobina na Molimo, Mose pe azalaki koyemba na
Molimo, ete ezalaki bobele mwa mikolo moke nde ekabolaki
bango. Kasi bakómaki koyimayima, pe balingaki kosala eloko
oyo ekeseni; pe batikalaki mbula ntuku minei kati na biliki,
pe bakufaki na ntango yango, ya solo, mpo ete bandimaki te.
Nzambe alobaki: “Bazali kolobamabempo na yo te,Mose. Bazali
koloba mabe nde mpo na Ngai.” Ezalaki mongongo ya Nzambe,
kasi ya Mose te.
93 Sikawa botala, Jehovah akoloba na nzela na Liloba na Ye
ya elaka, na bongo Asengeli kotinda basakoli na Ye. Oyo wana,
soki bolingi komona yango, ezali na Genese 15:16. Tomoni ete
Nzambe alobaki na Abalayama: “Mabota na yo bakofanda kati
na mboka mopaya, pe Nakobimisa bango na loboko na nguya.
Lisumu na Baamola etondi naino te.” Bilaka na Ye nyonso, oyo
Apésá, awa Azali kobenda bokébi ya mosakoli, na nzela na nzete
ezali kopela.
94 Bongo, soki nzete ezali kopela elobaki: “Mose, Nzambe azali
Nzambe.”

“Iyo, nandimi yango.”
95 “Oh, ozali kosala malamu, Mose, koba kaka bongo. Obali
mwasi malamu; azali mwana mwasi kitoko. Oboti solo mwana
mobali kitoko! Nkembo na Nzambe!” Oyo wana ezali kaka
eteyelo ya kala. Bomoni?
96 Kasi Abelemaki mpo na kosala likambo, na bongo
Asengelaki kobenda bokébi ya mobali yango. Pe Apesaki ye
bilembo mibale ya kosala, pe Alobaki: “Elembo moko na moko
ezali namongongo.” Etalisi polele ete ezali bongo. Sikawa botala
makambo oyo mingongo yango elobaki, ekelaki ata kokela.
Jehovah abelemaki mpo na koloba na ntango yango.
97 Lisusu, boyei ya mosakoli ezali elembo. Boyebaki yango?
Boyei ya mosakoli, na eleko, ezali elembo.
98 Sikawa, nalobi te Docteur na Bonzambe. Nalobi te
mokengeli ya sembo, moto malamu. Bazali bato malamu. Bazali
basali na Nzambe.
99 Kasi mosakoli azali elembo. Biblia nde elobi yango awa.
Pe elembo ya nini? Ezali elembo kotalisa ete Liloba na Ye
ekómi pene mpo na kokokisa, mpo na kokokisama na nzela na
mongongo ya elembo ya mosakoli yango.
100 Botala, boyei ya mosakoli ezali elembo ya likebisi ete
kosambisama ekómi pene. Boyebaki yango? Etikali moke
kosambisama ekobeta, sokimosakoli azali na kati namokili.
101 Bomikanisela, asengeli liboso, solo, kotatolama na Nzambe
pe na Liloba ya eleko wana, na nsima nde asali elembo. Na

bongo, bótala elembo yango malamu, makambo oyo ye alobi.
Alobaki: “Soki ekokisami, na bongo boyoka ye.” Mituya 12:6.
“Soki ekokisami te, bobosana yango.” Esengeli kozala elembo
ya Makomi oyo Ye apesi.
102 Pe oyo Ye apesi lokola elembo, mbala moko, soki Azali
ndenge moko lobi, lelo, pe libela, Akokoba kaka kopesa yango
bongo. “Liloba na Yawe eyaki epai na basakoli.” Bazalaki
Liloba. Pe ntango Yesu ayaki, Azalaki Liloba. Pe Liloba ezalaki
ntango nyonso kososola makanisi pe bamposa ya mitema, mbala
na mbala. Sikawa botala.
103 Boyei yamosakoli, epesaka elembo, ete “kosambisama ekómi
pene”, ntango nyonso.
104 Tótelema naino mwa moke. Nakozua ntango mingi te. Tótala
kaka mwa ndambo sikawa, na miníti soko zomi. To, eteni oyo
etikali na liteya, na miníti zomi.
105 Nowa, mosakoli na mokili—na kati na mokili, elembo ya
boyei ya kosambisama. Mose, mosakoli kati na mokili, elembo ya
boyei ya kosambisama. Eliya, mosakoli na kati namokili, elembo
ya boyei ya kosambisama. Yoane, mosakoli na kati na mokili,
elembo ya boyei ya kosambisama mpo na Yisalaele; bazalaki
mpenza kolongolama.
106 Bótala, elembo! Elembo esalaka nini? Elembo ezali mpo
na kobenda bokébi, kosala ete moponami ámilengela, pe
kotia ye pembeni liboso ete kosambisama ébéta. Yango
nde oyo Nowa asalaki, asalaki ete moponami ámilengela.
Bamosusu, esalaka lisusu nini? Elembo, námongongo ya elembo,
ekweisaka mozangi kondima pe esalaka ete ámilengela mpo
na kosambisama. Esalaka ete moponami ámilengela mpo na
kokima. Yango nde ntina ya elembo. Yango nde ntina bilembo
epesamaka, mpo na kosambisama oyo eyaka na nsima. Mpo na
baponami, bamonaka yango.
107 Lokola mwasi oyo azalaki na motema ya peto, kasi nzoto ya
mbindo; ná Mofalisai oyo azalaki na nzoto ya peto, kasi motema
yambindo. Ekweisakimotomoko, pe ebikisakimotomosusu.
108 Pe kaka bitumbu oyo ebikisaki Mose, ekweisaki mokili;
mateya na ye.
109 Esalaka ete baponami bámilengela. Baponami
bamilengelaka mpo na nini? Soki bamoni elembo oyo Nzambe
atindi, bakoluka-luka kati na Makomi mpo na komona soki
yango esengeli kozala wana. “Iyo, yango oyo.” Ezali nini?
Kosambisama etelemi na mipepe. Na ntango wana baponami
bakoyoka mongongo.
110 Kasi baoyo baponami te bakoyeba te, pe bakoloba: “Bolémá.
Tokende! Tokokoba na eteyelo na biso ya kala.” Bomoni? Ezali
bongo de basalaki na eleko ya Luther. Ezali bongo nde basalaki

na eleko ya Wesley. Ezali bongo nde ba—bazali kosala lelo,
ndenge basalaka ntango nyonso.
111 Kasi ezali elembo, pe ezali na mongongo oyo ezali kolanda
elembo yango. Pemongongo yango etalisami lokolamongongo ya
Makomi. Sikawa bobosana yango te. Sikawa botika yango ékoba
kokota, mpo etembalamosusu nakomona bino lisusu te.
112 Elingaki kozala malamu soki nakokaki koya awa, na esika
moko, mpo na kosangisa bandeko na ngai nyonso, ntango bazali
na mayangani ya kolamuka te, kotonga hema pe kofanda,
mokolo namokolo, pe koteya yango kino—kino ete ékotamalamu
mpenza. Kasi Akopesa yango nzela te, nandimi te. Bomoni,
tokómi mpenza pene na suka. Nandimi ete tozali sika-sikawa
na suka.
113 Na buku na ngai, oyo nazali naino kokoma. Na mobu 1933,
na ntongo moko, nazalaki komilengela mpo na kokende na
kelasi ya lomingo, kelasi ya lomingo ya lingomba Batiste epai
wapi nazalaki mokengeli, Molimo Mosantu ayaki kolakisa ngai
makambo oyo ekosalema kino na suka na ntango, pe Alakisaki
ngai makambo nsambo oyo ekosalema. Nakomaki yango. Ezali
na lokasa moko ya kala.
114 Ayebisaki ngai mpenza ndenge Allemagne ekotonga Etutú
ya Siegfried, pe ndenge basodá ya Amerika bakobetama mpenza
wana, mbula zomi na moko liboso kútu ete e—etutú yango
étongama.
115 Alobaki ndenge Mussolini akotelema, pe ndenge akokende
na Etiopí, pe ndenge Etiopí “ekokweya na makolo na ye.” Pe
akokufa liwa moko ya nsoni, bakotia ye motó na nse makolo
likolo, pe bato na yemoko bakobwakela ye nsoi.
116 Pe nalobaki: “Ba-izme ezali misato; Kominizme, Fasizme,
pe Nazizme. Sukasuka bango nyonso bakokota na Russie, na
kati na Kominizme.” Pe yango nde ekoboma bo-Katoliko. Botala
malamu soki ekozala bongo te!
117 Nalobaki: “Boyebi ekokóla mpenza!” Nalobaki: “Namoni
mituka na lolenge ya líki, kotambola na balabala. Mituka
kotambola na banzela minene, ezalaki kokambama na lolenge
moko boye, ezalaki na ntina ete bátambwisa yango te. Namonaki
libota moko ya bato na Amerika kobeta lisano ya dame na nsima
na motuka.” Bauti kosala motuka yango sikawa, soki bobele
bazalaki na banzela minene mpo na kotambwisa yango. Mwa
Volkswagen ezali mpenza líki, ndenge moko mpenza, ná mituka
mosusu nyonso. Bókanisa naino, na mobu 1933, ndenge mituka
ezalaki, na ndenge ekómi lelo?
118 Na nsima, Alobaki lisusu, bakopesa basi makoki ya kopona,
pe makambo oyo bakosala. Pe ekólo oyo, ezali etaliseli, lokola
Yisalaele, oyo bakótaki na mboka moko pe babenganaki bafandi
na yango, pe basangolaki mboka yango. Pe bakonzi ya liboso
oyo bazuaki, Dawidi ná Salomo, bazalaki bakonzi oyo bazalaki

kobanga Nzambe. Nsima na mwa ntango, bazuaki mokonzi
Akaba. Baponaki ye. Kiti ekokóma…lingomba ekómaki na
makambo ya mokili. Pe, biso tozuaki Lincoln ná Washington,
botala ndenge ekómi lelo. Botala epai tozali kokende sikawa.
Likambo oyo ekolanda ezali nini? Tokómi na suka ya ntango.
119 Pe ezali elembo, kati na mokili, ndenge moko. Esalaka
ete moponami ámilengela; pe ekweisaka mozangi kondima, na
kosambisama.
120 “Soko mosakoli yango azali mosakoli ya solo, pe oyo alobi
ekokisami,” Biblia elobi, na Mituya 12:6, “boyoka likebisi na
ye, mpamba te etatolami ete ezali moto wana te.” Mo—mosakoli
azali moto. Kasi mongongo oyo euti na elembo ya molimo ezali
mongongo yaMakomi, etatolami, na bongo ezali likebisi.
121 Biblia ekomámá na basakoli, bóbósana te. Na Petelo ya
Mibale pe, 1:21. Lisusu na Baebele 1:1.
122 Likonzi na Móto, mpo na Mose, ezalaki elembo, mongongo
elingaki koloba. Likonzi na Móto etalisaki ete mongongo
elingaki koloba. Ezali elembo, Likonzi na Móto. Bino bosengeli
komikanisela na yango, uta naHouston, eleki ntangomolai te.
123 Mose, mosakoli, azalaki elembo mpo na Yisalaele, kotalisa
ete elaka etikalaki moke mpo na kokokisama. Ntango Mose
ayaki kosala elembo ya mosakoli, bayebaki kaka na ntango
yango ete akoyanganisa bango.
124 Liloba na Nzambe ezalaka mpenza na alimá, mbala nyonso
ndenge moko. Ndenge pe nalobaki lobi na mpokwa, ete Urim
Tumim, pe nyonso, etósakaNzambe ntango nyonso.
125 Tózua mosakoli mosusu, mpo na mwa ntango, Yona.
Nakomaki mokapo ya liboso ya Yona awa, mokapo ya liboso
awa ya lisakoli na ye. Yona autaki na libumu ya mbisi monene,
azalaki elembo. Bomoni, bato yango bazalaki bapagano.
Bazalaki kosambela banzambe ya mbu, pe nzambe na bango ya
mbu ezalaki nde mbisi monene.
126 Nzoka nde bato mingi balukaka kokweisa Yona. Ngai
nazuaka ntango nyonso ngambo na ye. Yona azalaki libanda
na mokano na Yawe te. “Yawe akambaka matambe ya
bayengebeni.” Tolingaka koloba: “Ye azali Yona.” Kasi tozua
yango naino na…na ndenge esengeli, ata mbala moko. Nayebi
ete asengelaki kokende na Ninive, kasi Nzambe asalaki ete ázua
masuwa oyo ezalaki kokende na Tarsis. Pe Asalaki ete mindondo
éyá na mbu.
127 Yona alobaki: “Bókanga ngai maboko ná makolo. Ngai nde
nazali na mindondo, ngai nde naluki yango.” Pe babwakaki ye
libanda. Pe mbisi moko ezalaki kotambola namai, mbisi monene
oyo emelaki Yona. Nayebi ete ezali mpasi mpo na bato ya mayele
ete bandima yango.

128 Eumeli te awa, na Louisville, Kentucky, eleki mbula soko
zomi, batandaki ba—baléne likolo na wa—wagó moko ya plá.
Bongo Ricky moko azalaki wana, azalaki na mayele mingi kasi
ayebaki kosalela yango malamu te. Azalaki koluka kotalisa ete
Biblia elobaki lokuta. Alobaki: “Boyebi, boyokaka lisese wana
ya kala na Biblia, ete baléne emelaki Yona.” Alobaki: “Bótala,
okoki kolekisa bále na mongongo na ye te, ezalaki moke mpenza.
Ndenge nini mobali oyo akólí mpenza akokaki kokota na libumu
na ye?” Alobaki: “Bomoni, ezali kaka lisese ya kala, ndenge
Biblia etondi na yango.”
129 Elekelaki ngai na ma—makanisi na ngai. Nalobaki: “Misié,
nalingi koloba likambomoko na esika wana.”

Alobaki: “Olingi koloba nini?”
130 Nalobaki: “Omoni, otangi Biblia malamu te.” Nalobaki:
“Biblia elobi ete oyo wana ezalaki baléne ya ndenge mosusu.
‘Nzambe abongisaki mbisi moko ya monene.’ Oyo wana
esalemaki na lolenge mosusu, mpo émela ye, yango nde esalaki
ete ákoka koleka! Ezalaki mbisi lokola mbisi nyonso te. Nzambe
alingaki kosala mosala moko libanda na momesano, na bongo
Azuaki mbisi moko ya libanda na momesano.” Bomoni? Na
bongo, abakisaki lisusu ata liloba moko te. Boye, mpo na yango,
Nzambe azalaki na elóko ya ndenge mosusu.
131 Lokola mwana mwasi moko ya moke, mokolo moko, oyo
autaki na ndakonzambe; azongisaki suki na ye na nsima,
alalisaki yango malamu pe ezalaki kongenga, na lolenge ete
mwa elongi na ye ekómaki lokola litungulu oyo balongoli mposo.
Azalaki bobele na Biblia, azalaki kotambola.
132 Mobange mobali moko, nkombo na ye Jim Dorsey, azalaki
kofanda na Utica. Azalaki mozangi kondima, sodá ya kala, pe—
pe azalaki kondima Nzambe te. Bongo alobaki: “Ozali kokende
wapi, elenge mwasi?”

Alobaki: “Nazali kozonga na ndako, misie.”
Alobaki: “Eloko nini yango omemi na loboko?”
Alobaki: “Ezali Biblia.”
Alobaki: “Ondimelaka yango te, boye te?” Pe ye…
Alobaki: “Iyo, nandimelaka yango, misie.”

133 Bongo alobaki: “Ondimaka lisolo oyo ekomami kuna, ya
baléne oyo emelaki Yona?”

Alobaki: “Ee, na ntembe te, nandimaka Liloba na yango
moko na moko.”
134 Alobaki: “Ndenge nini okotalisa yango polele na lolenge
mosusu libanda na kondima, oyo bobengaka kondima?”

“Ee,” alobaki, “ntango nakokóma na Lola, nakotuna Yona.”
Bomoni?

Alobaki: “Bongo soki azali kuna te?”

135 Alobaki: “Na bongo yo nde okosengela kotuna ye.” Na
bongo nakanisaki ete esembolamaki malamu mpenza. Na bongo
nakanisi ete ezali mpenza sembo.
136 Soki Biblia elobaki ete Yona amelaki baléne, nalingaki
kondima yango. Akokaki kobongisa yango. Oyo Nzambe alobi,
Nzambe azali na makoki ya kosala yango, pe Akokisaka ntango
nyonso Liloba na Ye. Boye, Yona, totiolaka ye…
137 Kasi bosílá komona mbisi, ntango ezali kotambola? Ezali
komilukela bilei. Na nsima, soki elei, ekitaka na nse mpenza pe
epemisaka mwa binyanyeli na yango na nse. Pesa mbisi-motane
na yo bilei pe tala eloko oyo ekosalema. Batondisaka mabumu
na bango, na nsima bakitaka pe bakitisaka binyanyeli na bango
na nse, balalaka kuna pe bapemisaka nzoto.
138 Ee, mbisi monene oyo ebongisamaki, eyaki pe emelaki
mosakoli yango. Na nsima akitaki na nse yambu, ntangomosusu
na bozindo ya metele ntuku nsambo na misato. Akitaki na nse
mpenza, mpo na komipemisa na nse ya mbu.
139 Bongo tokanisaka ntango nyonso likambo na Yona. Pe bato
nyonso balobaka: “Nde, babondelaki mpo na ngai, kasi loboko
na ngai eyoki malamu te. Babondelaki mpo na ngai, kasi
namiyoki malamu te.” Bomeka kogangela Yona ata mokolo
moko te.
140 Sikawa botala bilembo ya mpasi oyo azalaki na yango.
Sikawa, ya liboso, azalaki likolo na mbu oyo etombokaki
na mopepe makasi, pe azalaki mosika na nzela oyo Nzambe
atindaki ye. Maboko na ye ná makolo ekangamaki. Babwakaki
ye nambu oyo etombokaki na mopepe makasi mpenza, pe baléne
emelaki ye pe ekitaki mbalamoko kino na nse yambu. Pe azalaki
kuna na kati na bisánzi, na kati ya libumu ya baléne, matiti ya
mai ezíngaki ye na nkingo. Pe soki atali na ngámbo oyo, ezalaki
libumu ya baléne. Atalaki na ngámbo oyo kuna, ezalaki libumu
ya baléne. Ngámbo nyonso oyo azalaki kotala, ezalaki libumu
ya baléne. Bolobelaka likambo etali bilembo, ntango mosusu ye
azalaki na yango. Kasi boyebi soki alobaki nini? Alobaki: “Ezali
bikeko ya mpamba. Nakotala yango lisusu te, kasi mbala moko
lisusu nakobalolamiso na ngámbo ya tempelo naYo ya bulee.”
141 Mpamba te, Salomo, moto lokola bato nyonso na mokili, oyo
abondelaki na ntango ya kobulisa tempelo, alobaki: “Yawe, soki
mpasi ekómeli libota na Yo na esika nini, pe babaloli miso na
esika ya bulee oyo, na ntangowana yoka uta na Likolo.”
142 Pe Yona azalaki na kondima na libondeli ya Salomo. Pe
Nzambe akangolaki ye na baléne, nsima na mikolo misato pe
butu misato. Ntango mosusu Atiaki hema ya mopepe kuna. Ngai
nayebi eloko Asalaki te, kasi Abatelaki ye na bomoi mikolo
misato pe butu misato, ndenge Liloba elobi. Pe Liloba nde ezali
na solo.

143 Bongo, soki Yona, na likambo ya lolenge wana, akokaki
lisusu kobalola miso na ndakonzambe oyo moto atongáká,
koleka boni yo na ngai, na mpokwa oyo, tosengelaki kobalola
miso na Tempelo, epai Yesu atelemi na loboko ya mobali na
Nkembo, ná Makila na Ye moko, Azali kolobela misala na biso,
mwa bilembo na biso! Bókweisaka Yona te, pe na nsima botala
mabe oyo ya bino. Bóbalolaka miso na elaka: “Nzambe moto
alobaki bongo!” Soki bozali bana ya Abalayama, “Nzambemoto
alobaki bongo!” Yemoto apesaki elaka, pe yango ekati likambo.
144 Botala, bato nyonso bazalaki kolóbo mbisi, kobenda
minyama na bango pe nyonso wana. Nsima na mwa ntango,
nzambe ya mbu ayaki, baléne, azalaki koya mbangu na libongo.
Bato nyonso babukaki mabolongo. Nzambe ayebi kobongisa
makambo. Akómaki na libongo pe abimisaki lolemo, pe, na
nsima, mosakoli atambolaki pe abimi na monoko ya baléne.
Mosakoli! Nzambe asanzi mosakoli na libongo. Kokamwa te
soki babongolaki mitema. Bomoni?
145 Ezalaki elembo. Ndenge Yona abimaki uta na baléne,
ezalaki elembo. Asalaki nini? Ezalaki elembo kouta na Nzambe.
Mongongo elobaki nini? “Bóbongola mitema to bokokufa,
na mikolo ntuku minei.” Elembo ya Nzambe; mongongo ya
Nzambe! Ntango nyonso, soki Nzambe atindi elembo, Nzambe
atindaka pe mongongo na Ye nsima na elembo yango. Botala,
“Bóbongola mitema, soki te kati na mikolo ntuku minei, bato ya
engumba mobimba oyo bakokufa.”
146 Boyei ya Yoane mosakoli na mokili, nsima na mbula nkama
minei kozanga mosakoli; elembo ya boyei na ye, nsima na mbula
nkamaminei. Mwa ntango ya bolembuwana!
147 Sikawa soki bozali bato ya molimo, bokososola likambo
nazali koloba. Nzambe áfungola lisosoli na bino. Eumelaki
mpenza ntango molai!
148 Mbula nkama minei, bana na Yisalaele bazalaki na mosakoli
te, mangomba ezuaki mobulu, na nsima Yoane abandaki mosala.
Yoane azalaki mosakoli, elembo kotalisa ete Masiya alingaki
koloba na nsima na ye. Botala. Mpamba te, Malaki 3 elobi:
“Nazali kotinda Ntoma na Ngai liboso na Ngai, mpo na
kobongisa nzela, kobongisa bato.”
149 Botala Yoane, amitalaki ye moko te. Azuaki nkembo ata
moke te. Bamekaki kobenga ye Masiya; kasi alobaki: “Nabongi
ata kokangola nsinga ya sapato na Ye te.”
150 Kasi kaka na ntango Yesu ayaki, Ye azalaki na elembo,
Likonzi na Móto, Pole likolo na Ye, lokola ebenga, ekitaki,
mongongo elobaki: “Oyo Mwana na Ngai na bolingo, Nasepeli
na Ye mingi.”
151 Botala, pe na mbala moko Yoane alobaki: “Ye asengeli
kokóla. Ngai nasengeli kokita.” Atalisaki Lingomba epai na
Klisto. Amen.

152 Balobi na biso ete, na ntango na suka, likambo yango
ekosalema lisusu! Ekozala na Nsango moko ekoya, oyo ekotalisa
Masiya epai na bato. Pe ekosalema na lolenge ete, bato
bakokamwa ndenge bakamwáká kala. Alakaki yango. Mokapo
ya Matai oyo elandi, ya Malaki, elobeli biso na ntina na
yango. Botala.
153 Batunaki motuna na ntina na yango. Lolenge na Yoane
ekokanisaki ye na molimo ya Eliya. Sikawa botala basakoli
yango mibale.
154 Nzoka nde, Eliya azalaki mobali oyo atelemisamaki na
ntango ya Yisalaele, na ntango na mobulu.
155 Akaba azalaki mokonzi. Pe basi nyonso babebaki lokola
Yezabele, ntango mosusu bakómaki kovímbisa suki na bango
pe nyonso wana, ntango mosusu bakómaki lokola basi ya lelo.
Pe bango nyonso balandaki Yezabele. Pe bakengeli bakómaki
kokanisa: “Ezalaki na yango mabe te. Bótika bango kimia.
Bótika bango basala.”
156 Pe na eleko yango, Nzambe atelemisaki mobali moko uta na
biliki, nkombo na ye Eliya. Toyebi ata epai autaki te. Eteyelo
mokompo na kokokanisa ye na yango ezalaki te. Kasi atelemaki,
pe akweisaki makambo nyonso wana. Akweisaki mimesano
nyonso wana.
157 Soki akoti na mosala, lelo oyo, akokweisa pe mimesano
na biso.
158 Akweisaki ba-Yezabele nyonso. Pe yango, sukasuka, ye moto
alembisaki mosakoli. Akimaki, lokola Yoane; afandaki na nse na
nzete yawenge ntangoYezabele alingaki koboma ye. Ayinaki ye.
159 Bongo, tomoni ete ntango Yoane ayaki, ye pe abimaki na
biliki, alingaki biliki mingi, ná nsango oyo etindamaki mbala
moko epai na basi ya eleko wana, oyo bazalaki na bomoi ya
koboma libala pe kobala, pe kobala lisusu, akataki likambo
yango mike-mike. Autaki na eteyelo moko te. Autaki epai na
Nzambe, azalaki moto oyo atindami na Nzambe. Pe akweisaki
basi ya eleko wana, atelemelaki bango makasi, pe ayokelaki
bango mawa te. Kasi alobaki polele: “Ntango ekómaki pene,
Masiya alingaki koloba.” Botala likambo yango.
160 Sikawa bókokanisa eleko ya boyei ya liboso ya Eliya ná
basakoli ya mikolo oyo, oyo bazali kopesa ba-Yezabele na bango
nzela ete bákata suki na bango, pe bálata bakupé, bámela
makaya, básala oyo balingi, bákonza bango. Malamu kutu
mobali ákanga monoko, soki te mwasi atiki ye, pe azui mobali
mosusu. Bazali kokonza bango na nzela na bindimeli oyo esalemi
na bato; ezali nsoni, malakisi ya bato. Pe, wana bazali kosala
bongo, bazali koyeisa mibeko na Nzambe mpamba, mpo ete
bakoki kokota na lingomba pe bakoba komibenga Baklisto,
kokangama na makoki na bango pe koloba ete bazali Baklisto,

pe kosala bisalela. Yango nde likambo oyo bango balingi. Yango
nde likambo oyo basaláká kala.
161 Kasi, bómikanisela, na eleko ya lolenge wana, ndenge
Nzambe alakaki na Malaki 4, ete Akokokisa lisusu Liloba. Ya
solo. Bótala epai tokómi lelo, kaka ndenge ezalaki na eleko ya
Yoane, kaka ndenge ezalaki na bilekomosusu.
162 Bótala Amos oyo atelemisamaki, azalaki monene te. Toyebi
epai autaki te. Azalaki mobateli na bibwele. Nzambe azalaki
komema ye na ba-lopango ya bampate pe na ba-lopango ya
bangombe, mpo, mpo na kopesa ye mayele. Pe ntango akómaki
na Samaliya, ntango amataki pe atelemaki likolo na ngomba
wana mokolo yango, abwakaki miso kuna na nse. Moi ezalaki
kongenga na libandi na ye, mandefu na ye ekómaki mpembe, pe
miso na ye esanganaki pe ekómaki kongenga. Miso na ye ya búle
ekómaki kobwéta, ezalaki te mpo na makambo oyo ba-touriste
bazalaki komona ntango bazalaki koya kuna, ezalaki mpo ete
bato nyonso ya engumba bamipesakimobimba namasumu.
163 Mwa moto oyo, ayebani ata te, ye nde nani? Iyo, ezali nde
Amos, mosakoli. Ye moto asakoláká na eleko ya Yeroboam ya
Mibale, mokonzi motomboki, atikaki bato básala nyonso oyo
balingi. Banganganzambe nyonso basilaki mayele. Batongaki
bandakonzambe oyo eleki kitoko. Bazalaki na bilamba oyo eleki
kitoko. Basi na bango bazalaki na makambo ya nsoni. Bazalaki
kolata ndenge balingi. Ba-touriste bazalaki kouta bipai na bipai
pe kotóndana kuna, mpo na komona basi kitoko ná bisálélá
na bango.
164 Ezali Amerika mosusu ya mikolo oyo, basengelaki kozala
libota na Nzambe. Moto moko te azali kolobela yango. Ekómi
lokola eloko moko ekangi bato. Mit-…
165 Mbula zomi na mwambe sikawa, lelo! Rebekah na ngai
akómi nambula zomi namwambe, lelo. Mbula zomi namwambe,
natamboli na ekólo oyo mobimba, kokweisáká makambo oyo. Pe
ntango nazongaka awa, mbula na mbula, basi oyo bakati suki
bazali kokómamingi, koleka na ebandeli, ntango nabandaki.
166 Motei monene ya Pantekote, moto ya lokumu, amemaki ngai
na biró moko, eleki mbula mobimba, mobali moko malamu,
ayebani mingi, na mokili mobimba. Alobaki ete ngai…“Ndeko
Branham, tika nátiela yomaboko pe nábondelampo na yo.”

Nalobaki: “Nazali kobela te.”
167 Alobaki: “Kasi likambo moko ezali malamu te.” Alobaki:
“Ndeko Branham, okobebisa mosala na yo ya koteya. Moto
moko te akozala na boyokani na yo. Komituna te ntina nini
batei balingaka kozala na boyokani na yo te; ezali ndenge
okweisaka basi.”

Alobaki: “Bato wana babengaka yomosakoli.”
Nalobaki: “Ngai nalobaka te ete nazali mosakoli.”

168 Alobaki: “Kasi bango bakanisaka ete ozali mosakoli.”
Alobaki: “Ngai pe nakanisaka bongo.” Alobaki: “Obéngámá
mpo na kobondela mpo na babeli.” Alobaki: “Bondela mpo na
babeli, pe tika basi wana kimia. Ozokisakamitema na bango.”

Nalobaki: “Ndenge nini?”
169 Alobaki: “Ndenge olobelaka baoyo bakataka suki ná
makambo mosusu.”

Nalobaki: “Ezali mabe.”
170 Biblia elobi: “Mwasi oyo—oyo akati suki na ye, mobali na ye
azali namakoki ya kobengana ye na libala.” Ezalimpenza bongo.
“Azali koyeisa nsoni na mokonzi na ye.” Yango nde Biblia elobi.
Sikawa nayebi te soki bosepeli na yango to te, kasi yango nde
Biblia elobi, na Bakolinti ya Liboso.
171 [Maloba mazangi na eteni oyo ya bande—N.D.E.]…ekangi
bango nzoto na lolenge ete mposo ya nzoto ekómi komonana. Na
nsima ba—bayei, balobi: “Ee,Misie Branham, lolenge ya bilamba
mokompamba oyo bazali koteka yango wana.”
172 Bazali naino na ba-tisí ná ba-masini ya kosona bilamba.
Bokoki komilongisa te. Basi ya ba-Amish ná ya ba-Dunkard
bazali kokoba kolata yango. Solo. [Losambo babeti maboko—
N.D.E.]

Pe likambo nini esalemaka? Babimaka pe basalaka bisálélá.
173 Mwasi moko alobaki: “Ee, Misie Branham, ngai nalataka
bakupé te. Nalataka s-…” Babengaka yango nini, pantalon
cors-…[Ndeko moko alobi: “Pantalon corsaire.”—N.D.E.] Iyo.
Alobaki: “Nalataka oyo wana.”
174 Nalobaki: “Oyo wana ezali mabe koleka.” Nalobaki: “Biblia
elobi: ‘Ezali mbindo ete mwasi álata elamba ya mobali.’” Pe
sikawa Etats-Unis ekómi komonana na mbindo mingi mpenza!
Bomoni? Ya solo.
175 Nakoyebisa yo likambo moko, ndeko mwasi. Okoki kozala
peto lokola felele ya lísi, mpo na mobali na yo to moninga na yo
ya mobali, kasi naMokolo ya Kosambisama, okozongisa monoko
mpo na ekobo oyo osalaki. Yesu alobaki: “Ye nani akotala mwasi,
na mposa mabe na ye, asili kosala na ye ekobo na motema na ye.”
Soki mosumuki wana abwakaki miso likolo na yo, mwasi yango
asengeli kozongisamonoko naMokolo yaKosambisama. Yomoto
omitalisaki epai na ye. Lataka malamu. Ah.
176 Ntina nini mwasi mosambeli akolinga kolata ndenge wana?
Na nsima obeti ntólo ete ozali na Molimo Mosantu mpo
ete olobaki minoko na sika pe opotaki mbangu na kati na
ndakonzambe? Oyo wana, nzoka nde, namóná bapagano kosala
yango, ba-Hottentot. MolimoMosantu azali peto, mosantu, azali
na mbindo te. Ya solo.

177 Mobali yango alobaki: “Soki ozali…Bandimaka ete ozali
mosakoli. Mpo na nini olakisaka bango te lolenge ya kozua
makabo ya molimo, pe lolenge ya kosalela Nzambe makambo
ndenge na ndenge? Mpo na nini olakisaka bangomakambo wana
te, soki ozali mosakoli?”
178 Nalobaki: “Ndenge nini nakoki kolakisa bango algebre wana
balingi ata koyekola ABC te?” Boyebi soki ABC elingi koloba
nini? [Always believe Christ—N.D.T.]. Kondimela Klisto ntango
nyonso. Iyo. Okosala yango ndenge nini? Bomoni, olingi komata
kuna na likolo, na esika ya kobanda awa na nse.
179 Nzambe akotonga Lingomba na Ye likolo na moboko ya Yesu
Klisto, elingi koloba Biblia. Libanda na yango, mabelé mosusu
nyonso ezali zélo ya kodinda. Nzambe abongwanaka te. Lolenge
na Ye ebongwanaka te.
180 Asalaki basi na bokeseni na mibali, pe mibali na bokeseni
na basi. Alatisaki bango na bokeseni, pe Alingi ete bátikala
bongo. Bomoni? Basi balingi kozala lokola mibali, pe mibali
balingi kozala lokola basi. Hólalá! Oyo nde libebi! Ezali…Pe na
mobimba, ekómi lokola ete esílí kokanga bato, pe ete moto akoki
kobongola yango te. Ezali lokola elímá monene, molili makasi;
soki bososoli likambo nazali kolobela, na molimo. Elímá moko
akangi bango, pe ba—bazali ata na makoki ya komikangola na
yango te; Hollywood eleki ndelo, televizió eleki ndelo, bolémá
mosusu eleki ndelo. Biloko nyonso oyo tozali na yango esili
kobeba. Bókamwa te, “Soki mosala yango eyei mokuse te, mpo
na Baponami, moto moko akobika te.”
181 Olobaki: “Nayebaki yango naino te.” Ee, sikawa oyebi yango,
bandá sikawa. Bomoni? Ezali…Malamu nátika yango. Tózonga
nsima. Bótala.
182 Yoane azalaki elembo. Pe bóbosana te ete, ndenge Nzambe
asalaki yango na mbala ya liboso, Akosala yango lisusu kaka
bongo. Alakaki yango. Nzoka nde, Nzambe asalélá naino etonga
ya bato te, ata na elekomoko te, namakambo ya boye.
183 Bomikanisela, etonga moko ezaláká kala, oyo, moto monene
na nkombo ya Akaba, amizuelaki…amizuelaki basakoli ya
Yisalaele nkama minei. Bongo, bazalaki basakoli ya bapagano
te. Basakoli ya Yisalaele nkama minei. Bango nyonso bazalaki
na ba-lípolome na bango pe nyonso wana, azalaki na eteyelo ya
monene.
184 Moto na kobanga Nzambe moko azalaki kuna, nkombo na
ye Yosafata, azalaki mokonzi na Yuda, akendeki kuna. Pe kuna
nde esika mondimi asanganaki na mozangi kondima. Makambo
ebebaki.
185 Pe alobaki: “Ramot-Galaad.” Sikawa bótala likambo oyo,
ndenge ekoki kozala ya solo. Alobaki: “Ramot-Galaad ezali
ya biso, kuna. Kuna na eteni ya mboka oyo kuna, ezali ya
biso.” Yosua, ntango azalaki kokabola mabelé, apesaki yango

na Yisalaele. Kasi Bafilistia, bapagano, bayaki kobotola bango
yango. Alobaki: “Oyo wana ezali ya biso.”
186 Sikawa bótala ndenge, na ndenge ya mibeko, bato bakoki
kozala na elonga kasi bazangi likambo Yango. Solo mpenza,
eloko yango ezalaki ya Yisalaele. Kasi bilaka nyonso ya Nzambe,
ndeko na ngai, ezalaka namwamibeko, omoni, “Soko batamboli
liboso na Yawe.”
187 Kasi bóyoka. Alobaki: “Okolinga kokende elongo na ngai, pe
kosunga ngai mpo na kokamata mabelé yango lisusu? Ee, ezali,
bana ya Bafilistia wana bazali kotondisa mabumu na bango
kuna, na masangu ya Yisalaele.” Ezali ya solo, na ndenge ya
Makomi. Alobaki: “Sunga ngai ete nákende kokamata yango.”
188 Alobaki: “Ee, oyo ya ngai…” Wana nde esika asalaki
libunga monene koleka. “Makálo na ngai ezali ya yo, basodá na
ngai bazali lokola ya yo. Nakokende elongo na yo.”
189 Na nsima Yosafata akómaki kokanisa, boyebi. “Tala,
tosengelaki koluka toli epai na Yawe mpo na likambo yango
liboso ete tókende, boye te?”
190 “Oh, solo mpenza,” Akaba alobaki, “na ntembe te. Ah.
Limbisa ngai. Na—nasengelaki kokanisa yango.”

“Mosakoli moko azali na esikamoko boye te?”
191 “Oh, iyo. Nazali—nazali na—na bango likindo mobimba awa,
ya malamu koleka kati na baoyo osílá komona. Bango nyonso
balataka bilamba ya kitoko koleka. Bazali na mayele mingi
pe bayekoli kelasi ya likolo koleka. Nakotisi bango kelasi, na
ndenge esengeli. Tokokende kobenga bango.”
192 Na bongo bakendeki kuna. Pe bango nyonso bayanganaki.
Bazalaki bato na bilongi mibale te. Babondelaki, babondelaki pe
babondelaki, kino bamonaki emononeli.
193 Na bongo bayaki. Pe moko na bango amisalelaki maséké
ya bibendé mibale ya minene. Alobaki: “Na oyo bokobengana
Bafilistia, to Baasulia, libanda mpenza na mboka.” Alobaki:
“YANGO ELOBI YAWE. Bókende, Yawe azali na bino.” Bongo,
bango nyonso, na motema moko, bakotaki na molimo. Basakoli
ya Yisalaele balobaki: “Bókende, Yawe azali na bino.” Bokoloba,
yango elongobani naMakomi? “Nzambe moto apesaki libula oyo
epai na libota, kasi monguna abotoli yango. Bozali na makoki ya
kokende kokamata yango.”

Sikawa, ba-Pantekotiste, nalingi ete bóyekola likambo
moko awa.
194 Kasi, Yosafata, lokola azalaki kobanga Nzambe, alobaki:
“Likambo moko ebongi naino malamu te.” Alobaki: “Ozali na
mosakoli mosusu te?”
195 “Mosakoli mosusu, nsima na basakoli nkama minei oyo
bayekoli malamu, oyo batelemi awa?” Ebele lokola baoyo

bafandi na nse awa. “Batelemi na motema moko, balobi:
‘YANGO ELOBI YAWE.’ Batali yango malamu, pe balobi:
‘Yosua moto apesaki biso mabelé yango. Ezali ya biso. Bókende
kokamata yango!’”
196 Kasi Yosafata asengaki mosusu. Alobaki: “Mosusu azali te,
oyo tokoki koluka toli epai na Yawe na nzela na ye?”
197 Alobaki: “Oh, mosusu azali, kasi,” alobaki, “nalingaka ye
te.” Hum, hum. Alobaki: “Ezali nde Mikaya, mwana ya Yimla.”
Alobaki: “Nalingaka ye te. Alobaka ntango nyonso makambo
mabe mpo na ngai.”

Alobaki: “Tika mokonzi, koloba bongo te. Kende kobenga
ye.”
198 Bongo batindaki bato bákende kozua ye. Pe bamosusu
balobaki: “Sikawa, Mikaya, nalingi koyebisa yo likambo moko.
Sikawa, oyebi ete bauti kobengana yo,-ngana yo na liyangani,
kala mingi te, mpo olobelaka bato ntango nyonso makambo
mabe. Sikawa soki olingi bázongisela yo kalati na yo ya
lingomba, loba kaka lokola bango, pe, oh, bakozongisa yo mbala
moko pe bakoyamba yo.”
199 Kasi esalemaki ete ye azalaki mosakoli ya solo. Alobaki:
“Lokola Yawe Nzambe azali na bomoi, nakoloba bobele
makambo oyo Nzambe akotia na monoko na ngai.” Oh! Nzambe
ápambola mobali yango. Alobaki: “Bózela kino na butu, pe
nakotala likambo Yawe akoyebisa ngai.”
200 Na ntongo oyo elandaki, alobaki: “Bokende, kasi namoni
Yisalaele kopanzana lokola bampate oyo bazangi mobateli.”
Na nsima azuaki emononeli na ye pe akokanisaki yango na
likambo oyo Eliya asakoláká, likambo oyo ekóméláká Akaba.
Ndenge nini akokaki kopambola eloko oyo elakelamáká mabe?
Ata ndenge nini…
201 Tozali ekólo oyo ebangaka Nzambe. Mangomba
Pantekotiste, Batiste, Metodiste, pe bongo na bongo, ezali
mangomba ya Baklisto, kasi ndenge nini bokoki kopambola
eloko oyo Nzambe alakélá mabe? Ezali na ntina te, soki
olobi: “Na—nakótá na lingomba songolo. Nasálá boye.” Yango
ezali na ntina moko te. Bótala makambo oyo bosali. Bótala
ba-Pantekotiste, ndenge babuki bipekiselo. Bótala ndenge
bozaláká, pe bótala ndenge bokómi sikawa. Bokamwa te, miso,
miso ekufi.
202 Na nsima ye, Akaba, mo…Nganganzambe moko abetaki ye
mbata namonoko. Pe alobaki: “Bózongisa ye,” peAkaba alobaki,
“bózongisa ye kuna na boloko ya katikati. Ntango nakozonga
awa na kimia, nakotala likambo yamoto oyo.”
203 Alobaki: “Soki ozongi mpenza, Nzambe asololi na ngai te.”
Hum? Bomoni? Mosakoli azalaki, elembo ezalaki; mongongo na
Ye ezalaki. Pe, kozanga kotosa yango, ememaki etumbu.

204 Molimo Mosantu nde mosakoli na biso lelo. Kozanga koyoka
Mongongo na Ye? Atalisami na Makomi, ete Akoloba makambo
oyo. Yesu Klisto, na lolenge yaMolimoMosantu!
205 Nzambe asalelaki mobali moko oyo. Oyo, Nzambe asalelaka
bitonga te; ezalaka nde na moto moko mpamba. Eliya azalaki
etonga te. Yoane azalaki etonga te. Bazalaki etonga to ebongiseli
te, moko te na kati na bango. Kasi bango mibale bakweisaki
makambo ya ndenge wana. Ya solo. Yoane alobaki: “Bótika
komiloba bino na bino ete Abalayama azali tata na biso. Nzambe
akoki kotemisela Abalayama bana longwa namabanga oyo.”
206 Pe elembo ya ntango na suka ekozala naMongongo ya ntango
na suka. Pe elembo ya ntango na suka ekozala yengebene na oyo
esílá kolobama kati na Biblia. Pe Mongongo ya ntango na suka,
oyo ekolanda elembo ya ntango na suka, ekotalisama mpenza
kati naMakomi, ekozala Likomi oyo elakámá.
207 Nzoka nde totangaki na Luka 17 ndenge elembo ya ntango
na suka ekozala, ekozala ndenge ezalaki na Sodoma, elaka. Pe
tozui Sodoma na ndenge ya nzoto, mpo na nini tokoki te kondima
elembo na ndenge ya molimo awa? Soki bokoki pe komona
Makomi, Luka 17 ezali elembo, pe Malaki 4 ezali Mongongo.
Elembo ezalaki lokola Nzambe oyo amonisamaki kati na nzoto,
koyebáká basekelé ya mitema; pe Mongongo ya Malaki 4 ezalaki
kosala ete bato bápesa bindimeli na bangomokongo, pe bábalola
lisusumiso naKondima ya batata. Yango nde elembo.
208 Boyebi? Nalingi kosilisa sikawa. Bilembo endimamaka
ntango nyonso, ya solo; kasi, mongongo, oh, te. Mongongo oyo
elandaka elembo, bazalaka na ntina na yango te. Iyo.
209 Elembo ya Yesu, lokola Masiya, ya kobikisa babeli,
bandimaki yango. Kasi mokolo moko Alobaki: “Ngai ná Tata
tozali se Moko.”
210 Hólalá, mongongo wana endimamaki te. Balobaki: “Ozali
komikómisa Nzambe, komikokanisa na Nzambe.”

Alobaki: “Nazali Mwana na Nzambe.”
211 “Hólalá, ndenge nini Nzambe akoki kozala na Mwana?
Bomoni, mosika naNzambe likanisi ya kozala naMwana!”
212 Kasi, bomoni, bandimaki e—elembo, babeli bakokaki
kobika, pe, oh, ezalaki malamu mpenza, ezalaki kitoko mpenza.
Kasi ntango ekómaki likambo ya mongongo, baboyaki kondima
mongongo. Basalaki nini? Batiaki Ye libanda.
213 Pe boyebi? Biblia elobi na biso, na Emoniseli mokapo ya 3,
na Eleko ya Lingomba ya Laodikia oyo, ete bakosala Ye ndenge
moko. Azalaki libanda na lingomba. Elingi koloba Liloba oyo
emonisami. Azalaki Liloba oyo emonisami. Azali kino lelo
Liloba oyo emonisami.
214 Soki bokoki kondima elembo ya Sodoma, ya Luka, soki
bokoki kondima yango, na bongo mpo na nini te kondima

Mongongo yaMalaki 4? Bomoni, mpo na nini bino te, bino? Ekoki
kotatolama. Nzela bobele moko, oyo yango ekoki kosalema,
ezali…Elembo ekoki kotalisama polele, kasi osengeli kondima
Mongongo.
215 Mose azuaki etinda ya kokende kuna, na ndenge ya nzoto,
mpo na kozua elembo ya molimo pe kobenga libota ete bázonga
na elaka ya batata.
216 Malaki 4 ezali mpo na kozongisa bato “Na Kondima ya
batata.” Oh, bózonga, E bino bakufi miso pe bapalangani, epai
na bino!
217 Mpo na kosukisa, nakoloba boye, nakobakisa maloba oyo.
Mosakoli alobaki: “Pole ekozala na ntango na mpokwa.” Bótala,
alobaki: “Mokolo moko ekozala, oyo ekoki te kobengama moi
to butu.” Sikawa boyoka. Nalingi násilisa. “Mokolo moko
ekozala…” Bótika likambo oyo ézinda mpenza, pe tika ete
Nzambe átia yango na motema moko na moko oyo ezali na
kati na lisanga oyo, na mpokwa ya lelo, kati na eyanganelo
oyo. Mosakoli alobaki: “Mokolo moko ekozala, oyo ekoki te
kobengama moi to butu, mokolo ya mwa molili, mwa mbula,
mwapole. Kasi,” alobaki, “na ntango nampokwa, Pole ekozala.”
218 Sikawa, bómikanisela, moi ebimaka ntango nyonso na Ésti
pe ekendaka na wésti. Sivilizasió elandi moi. Boyebi yango. Pe,
bótala, kaka moi oyo ebimaka na Ésti ezali kaka moi oyo elalaka
naWésti. Bongo, sivilizasió etamboli mpenza elongo namoi, kino
sikawa Ésti ná Wésti ekutani. Tozali na ngambo ya Wésti; Ésti
ná Wésti.
219 Pe, bómikanisela, Nsango Malamu pe elandi kaka nzela
yango. Ebimaki na Ésti, boyei na Yesu Klisto, M-w-a-n-a, m-
o-i te. M-w-a-n-a, Mwana na Nzambe, Abimaki na Ésti, epai na
bato ya Ésti.
220 Pe sikawa, mokolo moko ezalaki, oyo bato bakotaki na
lingomba, basalaki bibongiseli, na mwa pole oyo ekoki mpo
na komona, “Ee, tokozua ndakonzambe. Tokotonga eloko
boye. Tokotonga eteyelo. Tokotonga lopitalo. Tokotanga kelasi.
Tokozua eteyelo ya likindo.” Bazali na mwa pole oyo ekoki mpo
na kosala makambo wana.
221 Kasi, bóbosana te, Biblia elobi, mosakoli na Nkolo, na kati
na Biblia, ezali YANGO ELOBI NKOLO, “Kaka moi wana, oyo
engengaki na Ésti, ekongenga lisusu na Wésti, na ntango na
mpokwa. Pole ekozala na ntango nampokwa.”
222 Akosala nini? Yango ekokokisa mpenza likambo oyo Alobaki
na Luka mokapo ya 17. “Na ntango na suka, ntango Mwana
na moto azali komonisama ndenge Amonisamaki na Ésti, kaka
Mwana yango azali kongenga, kaka Nguya yango, kaka Molimo
Mosantu yango, kaka Eloko yango ezali kosala kaka likambo
yango. Pole ekozala na ntango na mpokwa.”

223 Kaka moi oyo etambolaki; kaka M-w-a-n-a oyo atambolaki;
alekelaki na Ésti, longwa na Polo; apumbwaki kino na
Allemagne, na Martin Luther; apumbwaki lisusu, na mosala na
Ye oyo elandi; pe alongwaki wana kino na Angleterre, epai ya
JohnWesley; apumbwaki na ngámbo yaMbu yaAtlantik, kino na
Etats-Unis, kino na Pantekote; pe sikawa Pantekote emibebisi
na mobimba, pe tokómi na Ngámbo.
224 Bango nyonso bakómaki bibongiseli, lokola na ebandeli,
basalaki bibongiseli oyo Nzambe alakelaki mabe. Ba-
Pantekotiste, ná bamosusu nyonso, basalaki bongo.
225 Kasi Alobaki: “Pole ekozala na ntango na mpokwa. Elembo
moko ekobima na ntango na mpokwa.” Bózanga Yango te,
baninga. Bózanga Yango te. Sikawa,Mwana yango akopesa kaka
Pole yango. M-o-i yango epesaka kaka pole ya m-o-i yango. M-
w-a-n-a yango apesaka kaka Pole yaM-w-a-n-a yango.
226 Nzoka nde, ezali maloba na ngai te. Bato nyonso oyo bazali
awa, oyo bayebi ete Biblia nde elobi yango, botombola maboko.
[Losambo balobi: “Amen.”—N.D.E.] Ezali mpenza ya solo.
227 Sikawa, bokoki, etali bino. Bóndima ete Mwana na Nzambe,
Yesu Klisto, azali na, akúfá te. Azali na bomoi. Azali kati
na komikitisa, na komikitisa. Azalaka ntango nyonso bongo.
Komata ezali kokita. Bómikitisa, bótangwa mosika na makanisi
na bino oyo ekangámá ngwi, pe bondima Nkolo Yesu. Bómona
elembo, na nsima bondima Mongongo. Bózonga, E baoyo
bapalangani, epai na bino!

Tógumba motó.
228 “Pe soki bandimi Mongongo ya elembo ya liboso te, na
loboko, ndenge ezalaki epai na Mose, na bongo, sala elembo
ya mibale. Na nsima, soki bandimi elembo yango te, na bongo
okotókamai (mai ezali kotalisa bomoi) oyo yambu to yamonaná,
okosopa yango namabelé, ekokómamakila.”
229 Tata na biso na Likolo, ntango ekómi mosika sikawa, kasi
Olakaki ete Pole ekozala na mpokwa. Tika ete Mongongo ya
Nsango Malamu na biso ézinda mpenza na kati na mitema ya
bato, wana bazali kokanisa Yango pe koyekola yango na nzela
na Liloba.
230 Pambola lisanga oyo, Nkolo. Pambola bato oyo. Tálá bango
ndenge bafandi awa, na nzala, bana yango banyokwami pe
batungisami, pe boye, koyeba ete Satana asali bongo kaka mpo
áboma bango miso ete bámona Yango te soki esalemi. Tika ete
bango, na mpokwa oyo, na motema moko, bándima Yesu Klisto,
bándima elaka na Ye, ete Asílá kosekwa na bakufi.
231 Olobaki: “Na ntango oyo bakanisi te, nde Mwana na moto
akoya.”
232 Kaka na ntango oyo lingomba ekokóma na bozui, na mbongo
mingi, kotonga ba-ndako ya ba-milió ya ba-dollar. Bakokóma na

bozui mingi mpenza, Tata, nandimi, bakotelema kuna na coin,
bakobeta ta—tambourin, ekoti na maboko, tambour ya kala na
coin lokola bato ya Armée du Salut, na esika ya kofanda kati
na bandako minene ya bibembe na mpokwa oyo, bazali kozua
ndakisa ya mokili: “Bazali na lolenge ya kosambela, nde bazali
kowangana Nguya na yango.”

233 Pesa, Nkolo, na mpokwa oyo, mbala moko lisusu, Nkolo;
ndenge Samson agangaki: “Mbala moko lisusu, Nkolo, mbala
moko lisusu.” Bato báyeba ete Ozali Klisto, Mwana na Nzambe;
ndenge moko lobi, lelo pe libela. Pe Ómimonisa kati na biso,
mpo bámona elembo, ntango mosusu bakondima Mongongo. Na
yango, nasengi yango naNkombo na YesuKlisto. Amen.

234 Tolingi kobenga bato na molongó ya mabondeli, nokinoki.
Namoni ete ngonga ekoki mpenza sikawa oyo tosengelaki
kobima. Kasi tósála molongo ya mabondeli, mwa molongo moke
ya mabondeli, na bongo tokobanda lobi.

235 Akabolaki kalati yamabondeli lelo. Yangowana, tokabolaka
bakalati mokolo na mokolo, mpo moto nyonso ákoka kozua
libaku ya koya, na ntango moko boye. Kokota na molongo ya
mabondeli, yango nde ekobikisa yo te. Moto nyonso ayebi, na
mayangani nyonso, bato oyo babikaka na kati na eyanganelo
bazalakamingi koleka baoyo bayaka liboso awa, bomoni, ntango
nyonso. Molimo Mosantu azali mpenza bipai nyonso. Azali
bobele koluka bandimi, esili, baoyo Ye akoki kokóma epai
na bango.

236 Kabola kalati ya mabondeli P, lokola Polo. Biso, tokómaki
wapi…Ee, bénga longwa namoko.Moko,mibale, misato,minei,
mitano, motoba, nsambo, mwambe, libwa, zomi, báya kotelema
awa, soki olingi. Baoyo bazali na kalati ya mabondeli P, lokola
Polo, moko kino zomi, bóya kotelema awa na ngámbo oyo, soki
okoki kotelema. Soki okoki kotelema te, tokozuamotomokompo
ásunga yo. Zomi; moko, mibale, misato, minei, mitano, motoba,
nsambo, mwambe…Malamu, mibale lisusu. Mwambe, libwa,
zomi, malamu. Zomi kino zomi na mitano, zomi kino zomi na
mitano, elingi koloba mitano lisusu. Zomi na mitano kino ntuku
mibale, bótelema mpo námona soki bozali kotelema; P, zomi na
mitano kino ntuku mibale.Ntuku mibale kino ntuku mibale na
mitano. Tótala naino, ata soki ozali wapi. Sikawa, bamosusu
kati na eyanganelo bázala mpenza na limemia, na mwa miníti
moke. Ekozala kalati ya mabondeli P, moko kino ntuku mibale
na mitano. Boye te? Ntuku mibale na mitano, moko kino ntuku
mibale na mitano.

237 Sikawa bamosusu nyonso, bózala mpenza na limemia.
Bópesa Nzambe limemia mpenza, bópesa yango na Nsango oyo.
Bosengeli kopesa yango epai na Nzambe, mpo na kozala na mwa
bokebi pe kokata ntina.

238 Sikawa nakanisi bazali kobongisa bato. Baoyo bazangi…
Soki bazali na kalati ya mabondeli, kasi bango nyonso bakoti
naino na molongo te, bakotala likambo yango; bakoyebisa ngai
na mwa miníti moke, na nsima bako…na nsima tokotala soki
moto yango ntangomosusu ayokaka te to akoki kotelema te.
239 Ngai nayebi te soki ezali wapi, baninga, kalati yango ya
mabondeli. Ndeko ayei awa…[Ndeko Branham atuni moto
moko na etumbelo: “Nani akabolaki yango? Yo, to Billy? Billy?”—
N.D.E.] Ntango ayei, pe asangisi-sangisi bakalati yango, liboso
na bino, na nsima akaboleli bino bakalati yango ya mabondeli;
akoya mbala moko, koyebisa bino nyonso ete bófanda, akaboleli
bino bakalati ya mabondeli. Bomoni? Ngai nayebi epai yango
ezali te. Nazalaki koluka komatisa mwana oyo awa, bomoni.
Pe, bamosusu, na—nayebi likambo yango te, na—nazali na nzela
ya koyeba yango te. Nabanzi ete Nzambe moto abongisaka
makambo yango ndenge Alingi ete ébongisama.
240 Sikawa, sikawa bino bamosusu, baoyo bozali na kalati ya
mabondeli te. Botombola loboko, boloba: “Nazali na kalati ya
mabondeli te, kasi nazali kobela.” Tombola loboko, ata na esika
nini kati na ndako oyo. Ata soki ozali wapi, tombola…Ee, boye
bato bazali mpenza mingi te awa, sikawa. Ee, kokokana na
yango, lobi ekoumela mpenza te mpo na kobondela na molongo
ya mabondeli. Bazali soko zomi awa na kati, libanda na baoyo
batelemi awa, baoyo bazali kobela.
241 Ezali malamu. Nasepeli komona bino kondima yango bongo.
Bozalaki na kondima monene, koleka ndenge nakanisaki mpo
na bino, mbala mosusu. Bomoni? Bomoni? Soki bondimaki
lobiko ya nzoto na bino, bobwakaki bakalati na bino, Nzambe
ápambola bino. Yango nde kondima oyo ya solosolo. Moto moko
te atieli binomaboko; bino nde botiakimaboko epai naKlisto.
242 Sikawa, bino baoyo bozali awa na mpokwa oyo, baoyo
bakokota na molongo ya mabondeli te, bóndima lisolo oyo.
Lokola mwasi oyo asimbaki songe ya elamba na Ye, Abalukaki
pe Asosolaki ete mwasi wana moto asimbaki Ye, boni bazali
komikanisela lisolo yango? Solo, na ntembe te.
243 Sikawa bondimi ete Ye, Biblia elobi na Baebele 4, ete: “Azali
NganganzambeMokonzi, sikawa, oyo ayokakampasi esikamoko
na biso”? [Losambo balobi: “Amen.”—N.D.E.] Ee, soki Azali
ndenge moko lobi, lelo, pe libela, Akoki kosala ndenge moko
te? [“Amen.”] Asalaka yango, mpokwa na mpokwa awa, boye te?
[“Amen.”] Boni basílá kozala na mayangani mosusu pe bamoná
Ye kosala yango? Bótelema naino. [“Amen.”] Solo. Bomoni? Na
mokili mobimba! Ayebi, Ayebimakambo na bino nyonso.
244 Sikawa botala likambo oyo nazali koluka kosala. Bato
boni basosoli likambo oyo nalingi ete bósala? Bomoni? Nalingi
ete, kozanga ete moto átiela bino maboko, nalingi ete, lokola
moyekoli ya solosolo ya Nzambe, loba: “Yesu Klisto, nandimi Yo.

Nayambi Yo sikawa lokola mobikisi ya nzoto na ngai. Nayambi
Yo sikawa lokola Mobikisi ya molimo na ngai. Nandimi yango
na motema na ngai mobimba, mosala na yango esili.” Na nsima
simba elaka yango makasi, simba eyambweli na yo makasi pe
tambola na yango. Tala likambo oyo ekosalema. Bomoni? Tala
likambo oyo ekosalema. Bomoni? Sikawa, yango nde nazali
koluka ete bósala, lolenge ya solosolo oyo tosengeli kondima.
245 Olobi nini? [Moto moko alobi: “Minei ná zomi na libwa.”—
N.D.E.] Motango minei, kalati ya mabondeli motango minei ná
motango zomi na libwa, ezali kozanga. Kalati ya mabondeli
ya minei. Tala moninga; botala bakalati ya baninga na bino.
Kalati ya mabondeli motango minei ná motango zomi na
libwa. Malamu, bózela mwa moke. Bozela bomoni, soki nabengi
ye te, na bongo ekozongela ngai, bomoni. Olobi nini? Olobi
nini? [“Minei.”] Bomoni minei? Bongo zomi na li-…Bomoni
naino zomi na libwa te. Olobi nini? [“Minei lisusu.”] Kalati ya
mabondeli motango minei ekoti naino te, to zomi na libwa.
Soki moto azali na bakalati yango, soki okoki koya kokota na
molongo. To, bótala, bomoni, ekoki…moto…Bebé wana azali
na kalati? Bótala, ezali…Ezali motango yango te. Mama oyo
awa, oyo afandi na kiti ya bibosono, azali na kalati? Bótala
motango na ye. Ezali—ezali motango na ye? Mama oyo alali na
mbeto ya babeli, ah? Bamoni yango. Bango, bango nyonso bakoti
sikawa. Malamu. Malamu. Sikawa—sikawa, bino baoyo bozali
na kalati ya mabondeli, bósimba yango malamu. Tolingi sikawa
kosala mosala, na ngolu na Nzambe.
246 Sikawa, baninga, lokola oyo ezali mpokwa ya suka oyo
tokozala na yango, lobi mokolo ya lomingo ekozala na nsima ya
nzánga, tófanda kimia. Sikawa zua kozanga kondima nyonso oyo
ozalaka na yango ná makanisi ya bozoba oyo okokaki—okokaki
kozala na yango, tia yango na nse, pe tia lokolo na yo likolo
na yango, ndenge ezalaki. Loba: “Nkolo Yesu, nalingi kondima
Yo.” Boni bakosala yango? [Losambo balobi: “Amen.”—N.D.E.]
Matondi. Nzambe ápambola bino.
247 Sikawa moto moko te álongwa na esika na ye. Fanda na
kimia nyonso, pe ndima. Bótala epai boye, pe sikawa bótala.
248 Kotalisama ya Nzambe ezalaka ntango nyonso koyeba, ekoki
komona liboso makambo oyo esálémá, pe koyeba oyo esálémá,
ndenge ezali, to oyo ekosalema. Toyebi yango. Na lolenge wana
nde bazalaki koyeba basakoli. Na lolenge wana nde bayebaki
Yesu lokola Masiya. Pe Azali Masiya yango lelo ndenge Azalaki
na eleko wana, bobele ete Azali na nzoto ya mosuni te awa na
mokili. Azongisaki Molimo na Ye awa mpo ásalela nzoto na yo,
nzoto na ngai. Nzoka nde, ntangomosusu yo okoki kosalamosala
oyo te. Toyebi, kati na Makomi, azalaka kaka moko na ekeke
moko. Kasi, bomoni, kasi ata bongo, okoki kondima yango, pe
ozui makambomosusu oyo okoki kosala, moto nyonso.

249 Bongo soki mosapi na ngai ezui mokano ete, lokola ezali liso
na ngai te, ekozala lisusu mosapi na ngai te? Bongo soki loboko
oyo elobi: “Nakotombwana lisusu te, mpo ete soki nazali liso te,
to litói, nakozala lisusu loboko te”? Ee, ekokómisa nzoto na ngai
ebósono.

Zalá oyo Nzambe asálá ete ózala.
250 Mbala boni ngai nasepélá na Oral Roberts, Billy Graham,
Tommy Osborn!
251 Bamosusu kati na bango, soki akómi, akoloba: “Nkembo na
Nzambe! Bondima yango!” Kondima ya molende. Abaluki, akei
na mpiko na ye nyonso.
252 Billy Graham akotelema na liteya, pe ateyi bato na mokuse,
alobi: “Bózua mokano; bóya na etumbelo.” Atelemi kaka wana,
akobakisa eloko mosusu te.

Alobaki: “Boye, mpo na nini osalaka bongo, Billy?”
253 Alobaki: “Liteya na ngai esilaki kobima. Euti epai na
Nzambe.” Ya solo.
254 Azuami na lingomba wana ya Sodoma, ndenge mpenza
esengeli kozala. Nkombo na ye esuki na h-a-m oyo euti na
Abraham, nkomá motóbá; Abraham ezalaki na yango nsambo.
Bomoni motindami na lingomba wana, kuna na Babilone? Ya
solo. Moto moko te na ekólo oyo mobimba akangámá na liteya
ya kobongola motema, lokola Billy Graham. Akotelema wana.
Abimi, pe akei kolia mwa mosuni ya ngombe pe akei kolala,
ameli miliki ya malt. Ekoki.
255 Pe ntango osengeli kotelema mpo na kobundisa milimo
mabe! Mokolo moko na Long Beach, ngai ná Ndeko Jack…Tata
na yo azalaki wana.
256 Pe M. Fuller, Charles Fuller azalaki wana, ndeko moko
malamu, azalaki wana pe azalaki koteya. Bato soko nkotomibale
to misato bazalaki wana na nsima na nzánga yango. Tofandaki
pe tozalaki koyoka liteya na ye. Nafutelaki eyanganelo yango,
liyangani na ngai esengelaki kokota nsima na oyo ya ye.
Atelemaki wana pe ateyaki malamu mpenza. Pe alobaki: “Moto
moko akoki kozala wana oyo alingi kondima Klisto?” Bato
mibale to misato bayaki wana mpo na kobulisama ya ba-bebé na
bango. Mwasi moko alobaki ete alingi kondima yango. Moko na
basungi apusanaki pe abondeli mwa moke, azongaki pe afandi.
Bapesanaki mbote, abalukaki pe abimi. Bato na ye, oyo batángá
mingi pe balati kitoko, bazalaki kobima.
257 Baoyo ya ngai babandaki kokota, bato ya maboma, bakiti ya
bibosono, bakufi miso, batengumi, loboko moko, lokolo moko.
Ntango kondima na yo ekutani na likambo ya ndengewana!
258 Sikawa awa, nalobaki ete Klisto azali nani? Pe sikawa
bazangi kondima bafandi awa, bazali koluka mbeba moko,
bomoni, bazali bobele koluka mbeba moko.

259 Bomikanisela, eumeli te awa na Toronto, totelemaki kuna
pe tozalaki koteya, kobondela mpo na babeli. Nazalaki kaka
koyoka lokola molimo moko ya ndenge ezalaki wana; efandaki
na ngámbo ya loboko na ngai yamwasi. Nazalaki kaka kosenzela
yango. Mobali moko afandaki wana, bato bafutaki ye mpo áya
koloka ngai. Azalaki kokende na miláko ya basodá pe kotinda
basodá bátambola na maboko na bango pe bágánga lokola
bambwá, pe nyonso wana; kisoloka. Nayokaki molimo mabe
yango. Nayebaki te soki ezalaki kouta wapi. Nazalaki kaka
kosenzela. Namonaki elílí wana yamoindo. Nazelaki mwamoke.
Nalobaki: “Yo mwana na Satana, mpo na nini zabolo abomi
miso na yo ya molimo mpo ósala likambo ya boye? Lokola oyei
mpo ókonza Nzambe, óbeta móndengé na Molimo na Nzambe,
bamema yo ntango okobima awa.” Akómaki ebósono kaka wana
na esika afandaki pe azali ebósono kino lelo oyo. Bomoni?
260 Tozali kosala maseki te lingomba. Boni basílá kozala na
mayangani pe bamóná makambo ya boye kosalema, boyebi
makambo oyo esalemaka? Na ntembe te. Ya solo. Bóbosana te,
bózala—bózala na limemia.

Sikawa oyo, nabanzi, azali moto ya liboso. Ezali bongo?
261 Sikawa, bomoni, natei, nayebisi bino mpenza makambo oyo
esengelaki kosalema na mokolo ya lelo. Nde, ezali elembo, soki
esalemi. Yango nde eloko oyo ezalaki elembo, na nsima bóndima
Mongongo oyo elandaka elembo. Bomoni?
262 Sikawa mwasi moko azali awa. Mpenza-mpenza, mpo na
bino bato ya sika, likambo oyo ezali Yoane 4, epai Nkolo na biso
Yesu akutanaki na mwasi moko na libulu ya mai. Bakutanáká
liboso te, na bomoi, pe Ayebisaki mwasi yango makambo na
ye. Pe asosolaki ete oyo wana azalaki nde Masiya. Boyebi lisolo
yango? Yango oyo lisusu, mobali ná mwasi bakutani. Nzoka nde,
ye azalimwasi yango te, ngai pe nazaliMobali yango te, kasi ezali
kakaNzambe yango. Bomoni? Sikawa, Yesu alobaki: “Misala oyo
Nazali kosala, bino pe bokosala yango,” Yoane 14:12.
263 Sikawa, madame, lokola nayebi yo te, nayebi ata ntina
otelemi wana te. Ekoki kozala mpo na kokoso na ndako. Ekoki
kozala mpo na moto mosusu. Ntango mosusu ozali kobela.
Ntango mosusu ezali…Ntango mosusu otelemi wana, ozali
kaka kokosa likambo moko boye. Soki ezali bongo, okomona
likambo oyo ekosalema. Omoni? Ntango mosusu ozali komekola
likambo moko boye. Ata soki ezali nini, ngai…Okoki kozala
mondimi ya solosolo. Oyo wana ngai nayebi te, kasi Nzambe
ayebi. Kasi okoyeba soki Ayebisaki yo solo to te, boye te? Soki
ezali solo, okoyeba yango.
264 Sikawa, bomoni, wana nde esika kondima na bino ekómi.
Bokokaki kolinga koya awa ndenge nini? Sikawa soki moto
akanisi ete ezali lokuta, áyá kozua mobeli oyo, áyá kozua pe

bamosusu. Nde soki bosali yango te, na bongo bokweisa ngai te.
Bomoni?
265 Sikawa tala awamwamoke, ndekomwasi. Sikawa nazali ata
na likanisi te, nayebi eloko moko te na ntina na yo. Ozali kaka
mwasi moko boye oyo atelemi wana.
266 Sikawa soki Nkolo Yesu Klisto, Mwana na Nzambe, Oyo
nauti kotalisa na nzela na Biblia, alakaki ete Akozonga na
ntango na suka peAkomimonisa na litondi yaMolimo naYe.
267 Kaka ndenge Lingomba ezali komata; ndenge emataka epai
na moto, ebandaka mosika na makolo, emati na mipende, emati
kino na motó, pe motó ezali mokonzi ya nzoto. Pe Nzoto
ezalaki komata, ntango nyonso uta na Lingomba ya liboso,
ekobaki komata, eleki na, na ntango ya kobongisama, emati kino
sikawa. Elekaki na kolongisama, kobulisama, libatisi ya Molimo
Mosantu. SikawaMotó (Klisto) nde eyei epai na Nzoto, Nzoto na
Klisto. Ye azali Moto oyo Ayebi. Loboko na ngai eyebi kosala te,
esalaka kaka soki motó na ngai etindi ye. Kasi Ye azali Moto oyo
Ayebi, yango wana Azali Liloba.
268 Ngai nazali Liloba te. Nazali moto. Kasi, bomoni, Asalelaka
nzoto oyo. Mpamba te, Akufaki mpo na kobulisa nzoto oyo, mpo
Ákoka kosalela yango, pe Apesaki likabo. Ezali lokola kokotisa
vitési, na nsimaMolimoMosantu akobi mosala.
269 Boye, soki Alingi kolobela to koyebisa yo makambo oyo
osálá, ntina nini ozali awa, to likambo moko na ntina na yo,
okondima yango. Pe eyanganelo mobimba bokondima ndenge
moko? [Losambo balobi: “Amen.”—N.D.E.] Tika ete Nkolo
ásala yango.
270 Sikawa nazui milimo nyonso, oyo ezali awa, na nse na
bokonzi na ngai, mpo na nkembo na Nzambe. Sikawa bófanda
kimia. Bótambola-tambola te.
271 Tala naino awa. “Tala ngai,” ndenge Petelo ná Yoane
balobaki, ntango bazalaki koleka na ekuke. Na elobeli mosusu,
yoka na bokebi makambo oyo nazali koloba. Omoni?

Yesu atunaki mwasi wana mwa mituna. “Pesa ngai mai ya
komela.”
272 Bomoni, nateyi, ndenge moko. Tata moto atindi ngai awa
na—na Baton Rouge. Ngai oyo.
273 Tata alobaki ete ezalaki na ntina ete Áleka na Samaria.
Afandaki wana. Moto ya liboso oyo akómaki epai na Ye ezalaki
nde mwasi. Asalaki bobele elembo moko wana epai na mwasi
yango, pe engumba mobimba babongolaki mitema. Bokeseni
nini…
274 Bokanisi, soki Asali ndenge moko, na mpokwa oyo, bokanisi
ete Baton Rouge mobimba bakobongola mitema? Nandimi te,
boye te? Ya solo mpenza. Kasi tozali na ntango ya suka, epai
mabe eleki, koleka na bileko nyonso.

275 Sikawa makambo na yo. Oyaki awa mpo bábondela mpo na
yo. Ya solo mpenza. Pe ozali na mpasi na mongongo. Soki ezali
bongo, tómbola loboko. Kaka yango te, kasi ozali pe kobondela
mpo na moto mosusu. Azali mwana, mwana yango pe azali na
mpasi na mongongo. Pe na oyo etali mpasi ya mongongo ya
mwana, matútú ebimeli ye na mongongo. Ondimi ete Nzambe
akoki kobikisa ye pe? Musuále oyo ezali na loboko na yo, oyo
otómbolaki epai na Nzambe, lokola nzeneneke. Kotia ntembe na
likambo yango te. Kende kotia musuále yango likolo na mwana.
Kotia ntembe te, na motema na yo mobimba. Nzambe akobikisa
bino mibale pe akopesa bino nzoto kólóngónú. [Ndeko mwasi
alobi: “Nkembo na Ye! Aleluya!”—N.D.E.] Okoki kosala yango?
[“Yesu! Natondi Yo, Yesu!”] Na bongo kende, pe Nkolo ázala na
yo. [“Nkembo na Nzambe! Aleluya!”]

Mbote! Toyebani pe te.
276 Bondimi? [Losambo balobi: “Amen.”—N.D.E.] Oyo wana
ezali elembo. SikawaMongongo, ezali: “Bózonga naLiloba!”
277 Nayebi yo te; Ye ayebi yo. Soki Ayebisi ngai likambomoko na
ntina na yo, na bongo okondima ete Liloba yango, oyo nakoloba,
ekotatolama? Yango—yango nde kotatolama na Yango. Bomoni?
Nalobi pe Akokisi yango; oyo wana ezali kosakola. Nde soki
lisakoli ekokisami, na bongoAlobaki: “Bondima yango.”
278 Ozali na motema likolo-likolo mingi, yango nde mpasi na yo,
motema likolo-likolo. Pe ozali na litútú, pe litútú yango ezali
na lokolo. Ya solo, boye te? [Ndeko mwasi alobi: “Iyo.”—N.D.E.]
Sikawa ondimi? [“Iyo, misie.”] Na bongo koba mobembo na yo,
pe ndima. Pe, lokola ondimi, esalamela yo bongo.
279 Mbote. Ngai nayebi yo te, kasi Nzambe ayebi yo malamu.
Ondimi ete Nzambe akoki koyebisa ngai mikakatano na yo? Tala
ngai. Ozali na mikakatano. Kasi ozali awa mpenza mpo na moto
mosusu, azali moto oyo bokólá elongo. Azali ndeko na yo ya
mwasi. Ya solo. Sikawa ondimi ete Nzambe akoki koyebisa ngai
mpasi ya ndeko na yo ya mwasi? Okondima yango? Azali na
bokono ya motema. Ya solo. Ondimi ete akobikisama sikawa? Na
bongo, kokokana na kondima na yo, ésalamela yo.
280 Yaka, madame. Mbote. Soki Nzambe ayebisi ngai mpasi na
yo, to likambo oyo osálá, to likambomosusu, ekosala ete óndima?
Oyebi ete nazali…na—na—nayebi yo te. Ekozala lolenge ya Ye
moko komitalisa yango moko kati na ngai, yengebene na Liloba
oyo Alakaki. [Ndeko mwasi alobi: “Nasengeli kaka kondima
yango.”—N.D.E.] Ondimi yango? [Iyo. Amen.”]
281 Yo pe, ozali na mikakatano oyo basi ya mibu na yo bazalaka
na yango, kasi likanisi na yo ya liboso ezali mpo namotomosusu.
Mposa na yo epai na Nzambe; ozali koluka Nzambe mpo na yo
moko te, kasi mpo na moto mosusu, azali mobali. Azali mobali
na yo. Pe azali na bokono ya motema. Ondimi ete Ako…ete

Nzambe akobikisa ye? Kende, ndima yango. Pe, lokola ondimi,
ekosalamela yo bongo.
282 Sikawa, bomoni, liteya mobimba, nazalaki koteya nde mpo
na ngonga wana. Yango, ata soki ezalaki nini, bato misato to
minei basili koleka awa, sikawa ekómimpasi mpo nátelema awa.
Bomoni? Bomoni, etonga mobimba ekómi lokola míliki, na kati
awa. Bomoni? Yesu alobaki: “Nguya ebimi na nzoto na Ngai.”
Bongo soki mwasi moko mpamba, oyo asimbaki elamba na Ye,
ebimisaki nguya na nzoto na Ye, Ye Mwana na Nzambe; ekozala
bonimpo na ngai, mosumuki oyo abiki na ngolu na Ye?
283 Alobaki: “Makambo oyo Nazali kosala, bino pe bokosala
yango. Bokosala mingi koleka oyo.” Nayebi ete ndimbola
ya King James elobi: “ya minene koleka.” Kasi soki bozui
ndimbola ya ebandeli, elobi: “Bokosala mingi koleka oyo.”
Moto moko te akokaki kosala ya minene koleka. Asekwisaki
bakufi, Atelemisaki bikelamu, pe Asalaki nyonso. Kasi Alobaki:
“Bokosala mingi koleka oyo, mpo ete Nazali kokende epai
na Tata.”
284 “Bamokili bakomona Ngai te; kasi bino bokomona Ngai,
mpamba te Ngai…” Botala, “Ngai,” ngai—ngai ezali likitana
bomei. “Ngai nakozala elongo na bino, ata kati na bino.” Na
ntango wana, ezali lisusumoto te. Ekómi Klisto.
285 Nazali koloba boye, mpo náminingisa mwa moke, mpo
námizongisa mwa moke. Okei mosika kino na esika moko boye,
nde, nsima na mwa ntango…Esalemaka te na ntango oyo ozali
kuna na likolo, to awa na nse; esalemaka na katikati. Bato boni
bazali kososola yango? Nayebi ete bo—bokanisi ete bososoli.
Ngai pe.
286 Boyebi ete bayémbi ná basakoli bazalaka ntango nyonso
motemamokuse? Bato boni bayebi yango?
287 Bato boni batángá buku ya William Cowper, moyémbi
monene ya Angleterre? Boyebi, oyo akomaki loyémbo: “Liziba
moko ezali oyo etondi na Makila, oyo ekamatami na misisa ya
Emanuele.” Nsima na ye kokoma loyémbo yango, bosílá koyoka
likambo oyo ekómelaki ye? Nazalaki na nkunda na ye eleki
ntangomolai te. Alukaki ete ámiboma, pe azindaki na ebale.
288 Bato boni basílá koyoka Stephen Foster, oyo apésá na
Amerika banzembo kitoko oyo bato mingi bayémbaka? Azalaki
na yango na motó kasi na motema te. Ntango nyonso mpemela
ezalaki koyela ye, azalaki kokoma loyémbo yango. Bongo
soki mpemela esili, azalaki koyeba te ásala na Ye nini, pe
abungaki. A—a—azalaki na kati na molangwa. Pe sukasuka,
ntango abandaki kobima libanda na mpemela yango, abengisaki
mosali moko, azuaki jiléte pe amibomaki. Ya solo.
289 Botala Eliya, mosakoli. Amataki kuna pe abengaki móto uta
na likolo; abengaki mbula uta na likolo na mokolo ya liboso;
akangaki likolo pe asalaki nyonso wana. Bongo ntango mpemela

esilaki, akendeki na biliki pe akómaki na mposa ya kokufa. Pe
Nzambe akutaki ye, nsima na mikolo ntuku minei, abombamaki
na lidusú. Boye te?
290 Botala Yona, mosakoli. Nsima na kopesa nsango na ye,
amataki pe afandaki likolo na ngomba, asengaki na Nzambe ete
Átika ye ákufa. Iyo. “Tikamosali na Yo ákende na kimia.”
291 Bato basosolaka yango te. Te, te, bokososola yango te.
Ngai pe nakoki kolimbola yango te, moto mosusu pe te. Okoki
kolimbola Nzambe te. Bayebaka Nzambe na boluki ya zebi te.
Bayebaka Nzambe na kondima. Tondimi Ye. Okoki kolimbola
yango ndenge nini? Ndenge nini yango ekokoba kozala kondima?
Toyebi Nzambe na kondima.
292 Lingomba ekotikala te koyeba monioko pe bolembu, mpasi
pe motungisi, oyo moto amekamaka na yango mpo na koteya
Yango, Nsango oyo. Ye ayebi yango. Lifúti na ngai ekouta epai
na bato te.
293 Tala awa, madame. Iyo, nokinoki. Mwasi wana azipami na
elílíngi ya liwa. Nzambe azali koya mbala moko epai na mwasi
yango te, nazali komona…Bozali komona molili oyo ezingi ye
te? Akokufa, na ntembe te. Awa eumeli te, bakangaki fotó ya
eloko moko ya lolenge wana, pe nazali na yango na ndako.
Elílíngi moko ya moindo etelemi pene na ye. Azipami na elílíngi
ya liwa.
294 Elenge mwasi yango bapasolaki ye. Pe na lipasó yango,
ezalaki mpo na kanser. Bongo sikawa akómi na mindondó, ee,
mikakatano ya—ya ndenge na ndenge. Likambo ya liboso, ozali
kolemba mingi na lolenge ete okoki kotelema te. Ya mibale, euti
na esika masuba efandaka, mwana. Sikawa, kaka mpo bómona
ete nazali koloba bilobela te. Bomoni? Ezali ya solo. Kasi,
madame, monganga ameki. Nandimi yango. Kasi, ye azalaki
lisungi, kasi Nzambe nde abikisaka. Okokufa ndenge wana.
Asali nyonso oyo akokaki kosala. Ondimi? [Ndeko mwasi alobi:
“Iyo.”] Yaka awa, zela moke.
295 Na etíndá oyo Nzambe na Nguya nyonso apésá ngai, oyo
etatolamaki epai na ngai na nzela na Mwanje, oyo azali awa
sikawa na lolenge ya Likonzi na Móto, nakweisi molimo mabe
oyo, oyo azali kolongola bomoi ya mwasi oyo. Na Nkombo na
Yesu Klisto. Amen.

Kende, ndima sikawa.Namotema na yomobimba, ndima.
296 Ozali na bokono oyo ebomaka bato mingi koleka biloko
mosusu nyonso, bokono ya motema. Bato balobaka ete ezali
bokono ya liboso, kasi ezali bongo te, misie. Lisumu nde
bokono oyo tokoki kondima ete ezali ya liboso. Ondimi ete
Azali na makoki ya kobikisa motema yango pe ya kopesa
yo nzoto kólóngónú? [Ndeko mobali alobi: “Nayebi ete Akoki
kosala yango.”—N.D.E.] Boye kende, ndima yango. Nzambe
ápambola yo.

297 Okanisi eteNzambe akoki kobikisamokongo na yo pe kopesa
yo nzoto kólóngónú? Ondimi yango na motema na yo mobimba?
Kende, ndima yango, ndeko mwasi. Okomona likambo oyo
ekokómela yo, okomiyoka malamu koleka.
298 Mingai ná bokono yamotema. Kasi ondimi eteNzambe akoki
kopesa yo nzoto kólóngónú? [Ndeko mwasi alobi: “Nandimi.”—
N.D.E.] Na motema na yo mobimba? [“Iyo, misie.”] Okoyamba
yango? [“Iyo, misie.”] Kokokana na kondima na yo, ekosalamela
yo pe ndenge wana. Sikawa kende, ndima yango na motema na
yomobimba, pe Nzambe akopesa yo nzoto kólóngónú.
299 Yo pe ozali na mpasi na mokongo. Ondimi ete Yesu Klisto
akoki kopesa yo nzoto kólóngónú? [Ndeko mwasi alobi: “Iyo,
misie.”—N.D.E.] Kende sikawa, ndima yango na motema na yo
mobimba. Ngai nakoki kobikisa yo te.
300 Prostáte, motema likolo-likolo, ozali pe na mingai. Ondimi
ete Nzambe akoki kopesa yo nzoto kólóngónú, kobikisa yo?
Oyambi yango? Boye, kende, pe ndima yango.
301 Elongolaka yo mpongi mbala mingi, kosúkosú. Kasi Nzambe
abikisaka kosúkosú ya mpéma. Ondimi yango? [Ndeko mobali
alobi: “Iyo, misie.—N.D.E.] Ondimi ete Akopesa yo nzoto
kólóngónú sikawa? [“Iyo, misie.”] Nzambe ápambola yo. Natondi
yo, mpo na kondima na yo.
302 Bongo soki nalobi na yo ata liloba moko te, natieli yo kaka
maboko, okondima? [Ndeko mobali alobi: “Iyo.”—N.D.E.] Yaka
awa. Natieli yo maboko, na Nkombo na Yesu Klisto, pe tika ete
mingai étika yo. Ekei.
303 Yaka. Yaka, ndeko mwasi. Ondimi? [Ndeko mwasi alobi:
“Iyo, misie. Nkolo asílá kobikisa ngai liboso.”—N.D.E.] Ee,
ezali malamu mingi. [“Aleluya!”] Boye bandá kolia bilei na yo
ya mpokwa, pe likundu na yo ekokóma malamu. [“Aleluya!
Aleluya! Aleluya!”]
304 Mokongo mpasi mingi, etungisi yo ntango molai. Kende,
ndima ete oko…Kende, ndima ete okokóma malamu, pe
Nzambe akosala yango mpo na yo. [Ndeko mobali alobi:
“Nzambe asílí kosala yango. Amen.”—N.D.E.] Amen. Ezali
bongo. [“Nkembo na Yawe.”] Nkolo ápambola yo, ndeko
mobali. Amen.
305 Bokono ya sukali ezali mpamba, mpo Nzambe ásilisa yango.
Akoki kolongola yango. Ondimi yango? [Ndeko mwasi alobi:
“Iyo.”—N.D.E.] Malamu. Yamba yango, pe bandá kondimela Ye
sikawa na motema na yo mobimba.
306 Yo pe ozali na yango na makila na yo. Ondimi ete Nzambe
akopesa yo nzoto kólóngónú? Kende, ndima yango na motema
na yo mobimba, pe ókóma malamu.
307 Ondimi ete Abikisaki yo na ntango yango, ntango esimbaki
yo? Abikisaki yo.

308 Bokono ya basi. Bokono ya motema. Ondimi yango? [Ndeko
mwasi alobi: “Nandimi yango.”—N.D.E.] Kende, ó—óbika na
Nkombo na Yesu.
309 Ondimi ete Nzambe akobikisa mokongo na yo, ba reins na yo
ekokóma…Ápambola yo! Koba kaka kokende liboso.

Ngai nabikisaka te. Nakoki kobikisa te. Nazalimobikisi te.
310 Okanisaki nini ntango Alobelaki mokongo na ye, ondimi
ete oyo ya yo pe ebikisami? Malamu, kende, koba kondima
yango, na nsima…Bandá kaka kondima yango, na motema na
yo mobimba.
311 Oyo ya yo pe, ondimi ete Nzambe apesi yo nzoto kólóngónú?
Kende, ndima yango, na motema na yo mobimba. Nzambe
akopesa yango soki yo…Osengeli kaka kondima yango.
312 Ondimi ete Nzambe akopesa yo pe nzoto kólóngónú? [Ndeko
mwasi alobi: “Nkembo na Yawe! Nandimi mpenza.”—N.D.E.]
Malamu. Nzambe ápambola yo. Koba kaka kokende liboso pe
ndima na motema na yo mobimba.
313 Yaka, misie. Mwa litangá moko ya mpembe ezali kotanga.
Bilembo yango ekoki kotalisa bokono ya sukali. [Ndeko mobali
alobi: “Bokono ya sukali.”—N.D.E.] Ondimi ete Akopesa yo nzoto
kólóngónú? Tokei sikawa na Gologota mpo na kozongisa makila.
Na kondima, na Nkombo na Yesu Klisto, ábikisama. Amen.
Nzambe ápambola yo, ndeko mobali. Ndima na motema na yo
mobimba. Ondimi? [“Ya solo mpenza.”]
314 Bongo bamosusu kati na bino oyo bozali na eyanganelo
sikawa? Bondimi na motema mobimba, ete Yesu Klisto azali
ndenge moko lobi, lelo, pe libela? Bondimi yango? [Losambo
balobi: “Amen.”—N.D.E.]
315 Bongo baoyo bazali na ngámbo oyo? Elenge mwasi oyo
afandi, oyo azali kotala ngai kuna, oyo azali kobela bokono
ya basi, ondimi ete Nzambe akopesa yo nzoto kólóngónú? Oyo
alati mwa kazaka ya bulé. Malamu. Ndima sikawa, Yesu Klisto
akopesa yo nzoto kólóngónú. Ezali kaka pete boye.
316 Madame oyo afandi mpenza nsima na yo, oyo azali na suki ya
moindo. Oyo alobaki: “Natondi yo, Nkolo.” Elokomoko esimbaki
ye. Ayebaki te soki Ezalaki nini. Bokono oyo ezalaki na esika
masuba efandaka etiki yo, oyo afandi wana, na nsima mpenza
ya madame oyo auti kobikisama. Soki ondimi na motema na
yo mobimba, madame. Ondimi? Malamu, tómbola loboko soki
olingi koyamba yango. Nzambe apesi yo nzoto kólóngónú.

Bongo baoyo awa, moto moko azali awa?
317 Kuna na suka ya eyanganelo, bózala mpenza na limemia
sikawa. Bótambola-tambola te. Bomoni, makono oyo elongwaka
epai na moto moko ekei epai na moto mosusu.

318 Bongo yo, misie?Mobangemobali oyo afandi awa na kiti oyo?
Ondimi? Ondimi ete Nzambe akoki kobikisa yo? Mingai, pe ozali
na bronchite. Ondimi ete Nzambe akobikisa yango? Ondimi?
Malamu, okoki kozua eloko oyo osengi. “Soki okoki kondima!”
319 Okanisi nini, madame, oyo afandi na mopanzi na ye? Yo pe
ondimi? Ondimi? Ondimi ete Nzambe akoki koyebisa ngai soki
mpasi na yo ezali nini? Ozali mosika na ngai mpenza. Ndima Ye
sikawa. Ondimi ete natei bino Solo? Na bongo, ipertasió na yo
ekokita. Ondimi yango?
320 Yo pe otómbolaki loboko. Ozalaki koluka kopesa ye mpiko.
Ondimi ete Nzambe akoki koyebisa ngai likambo oyo ezali ko…
Osalaki malamu mpenza ndenge osungaki ye, sikawa Nzambe
pe akosepela kosunga yo. Ozali na mikakatano ya molimo oyo
etungisaka yo. Soki ezali ya solo, pepá loboko na yo boye. Ekómi
na suka sikawa. Abongisi yango.
321 Bato boni bandimi? Bato boni na kati na bino balingi
koyam-…oyo bazali Baklisto te, ba—bamiyoki ete Yesu Klisto
azali awa, oyo bakolinga kotelema sikawa, koloba: “Yesu, nalingi
komitalisa lokola mosumuki, Okolinga kolimbisa masumu
na ngai?” Bátelema. Nzambe ápambola yo, misie. Nzambe
ápambola yo. Nzambe ápambola yo. Nzambe ápambola yo.
Nzambe ápambola yo. Nzambe ápambola yo. Baoyo…Nzambe
ápambola yo, yo, yo, yo. Oyo, Azali komona yo. Akomí nkombo
na yo ntango osali bongo.
322 Awa na ngámbo ya balkó, telema, lobá: “Nkolo Yesu, nalingi,
nalingi kotalisama. Nalingi ete Óyokela molimo na ngai mawa.”
Nzambe ápambola yo,misie. “Yokela ngaimawa,Nkolo Yesu.”
323 Ozali komona te, moninga, ete Ye nde azali awa? Nzambe
ápambola yo, elenge mobali. Nzambe ápambola yo. Nzambe
ápambola yo, elenge mwasi. Yango nde eleki nyonso oyo
osílá kosala. Sikawa moto mosusu, oyo asali yango naino te,
átelema, áloba: “Nalingi kotalisama, Nkolo Yesu. Namitalisi, na
mpokwa oyo.”
324 “Ye oyo akoyambola masumu na ye, akozua ngolu. Ye oyo
akobombamasumu na ye, akolonga te.”
325 Bokosala yango, Liboso na Ye? Nzambe ápambola yo,
madame. Nalingi…Nzambe ápambola yo. Iyo. Pe Nkolo
ápambola yo. Nzambe ápambola yo, misie. Nzambe ápambola
yo, madame. Nkolo ápambola yo.
326 Okoki koloba: “Yango ezali na ntina mpenza?” Na kati na
kufa pe bomoi, yango nde bokeseni.
327 Bozali kososola Bozali na Ye awa? Bozali kososola yango?
Bozali koyoka yango? Bomoni, bozali komona Yango, bozali
komona Yango kosala. Ezali nde Ye. Yango mpenza nde likambo
oyo Alobaki ete Akosala. Bondimi yango? [Losambo balobi:
“Amen.”—N.D.E.]

328 Moto mosusu akoloba: “Nalingi komitalisa lokola
mosumuki, Nkolo. Limbisa ngai na masumu na ngai sikawa.”
Soki osilaki kotelema, tómbola kaka loboko. Bamosusu kati
na bino baoyo bozali zongazonga na bitutú, bótombola…
Nzambe ápambola yo. Nzambe ápambola yo. Moto mosusu
akoloba, kuna na kati ya balkó kino na nsima, akoloba: “Nalingi
komitalisa, Nkolo Yesu. Yokela Ngai mawa, na mpokwa oyo,
Liboso na Bonzambe na Yo, nandimi ete Nzambe yango, oyo
akosambisa ngai, Azali awa sikawa. Ayebi ete Azali koloba
na motema na ngai pe koyebisa ngai ete nasali mabe. Nalingi
kotelema mpo na koloba ete nasali mabe. Nayamboli mabe na
ngai. Ozali kokweisa ngai, na motema na ngai.” Yango nde ntina
nakataki molongo ya mabondeli. Nzambe ápambola yo. Nzambe
ápambola yo.
329 Bokanisi ete nakataki yango mpo na nini? Nakataki yango
mpo nayebaki ete yango esengelaki kosalema.
330 Sikawa, bamosusu bazali awa, bokotelema te? Telema pe
loba, Eloko moko ezali kolobela motema na yo, ete okweisami.
Nzambe ápambola yo, misie. Nzambe ápambola yo. Nzambe
ápambola yo. Nzambe ápambola yo. “Nakweisami. Limbisa
ngai, Nkolo. Namitalisi. Natelemi, Nkolo, Liboso na Yo. Nayebi
ete Ozali awa. Ngai…Osengeli kozala awa. Olobaki ete oyo
nde ekozalama—makambo oyoOkosala. Sikawa ngai…Namoni
elembo, pe nayebi ete basílá kolimbolela ngai ete yango esengeli
kozala elembo ya eleko oyo. Nayoki Mongongo oyo euti kobenga
bato ete bázonga pe bábongola mitema. Ngai oyo, Nkolo.
Nandimi elembo. Nayoki Mongongo.”
331 Mongongo ezali kolobela yo sikawa! Zóngá, E yo oyo
okendeki mosika! Zóngá, E monzoto ekoyenga-yengaka! Zóngá,
E yo oyo obimisamaki! Zóngá, na mpokwa oyo!
332 Olingi kozonga te? Telema kaka pe loba: “Namitalisi
lokola mosumuki, yokela ngai mawa.” Okosala yango, moto
mosusu? Nzambe ápambola yo, madame. Nzambe ápambola
yo, kuna na likolo, mwana mobali. Soki ngai nazangi yo, Ye
akozanga yo te. Nzambe ápambola yo, madame. Ezali malamu
mpenza. Ezali malamu mpenza. Moto mosusu? Bókoba kaka…
Nasepeli kozela lisusu mwa moke, mpo ete nazali naino koyoka
mwa mokumba moko awa, bomoni. Moto mosusu? Nzambe
ápambola yo, madame. Basalaka nde bongo. Ndenge wana.
Moto mosusu akoloba: “Nalingi komitalisa, kotelema pe koloba
ete nakweisami. Yokela ngai mawa”? Okosala yango? Nokinoki
liboso ete tókende mosika, telema pe loba: “Nalingi komitalisa,
Nkolo Yesu.” Nzambe ápambola yo, elengemwasi.
333 Boyebi, ntango mosusu liboso ete ókóma na ndako, kasi
na ntango moko to mosusu, londende ya malili ekomata kino
na elongi na yo. Ntango mosusu na ntongo moko monganga
akoya kosimbamaboko na yo pe akomona ete makila ezali lisusu

kotambola te, ezali kokóma malili longwa na misapi kino na
mapeka, akoki lisusu kosala eloko moko te. Na nsima okoyoka
malili ya mbonge ya liwa komata mokemoke kino na elongi na
yo. Okomikanisela makambo oyo osálá.
334 Bomikanisela, bakoki kokunda yo na nse koleka te, bakoki
kosalela yo eloko moko te. Nzambe alakaki: “Nakosekwisa bino,
na mokolo ya suka.” Botala. “Ye oyo akoyoka Maloba na Ngai pe
akondima Motindi na Ngai, azali na Bomoi na Seko pe akokóma
na Esambiseli te, kasi asili kolongwa na kufa pe koingela na
Bomoi.” Moto ámeka kolongola Yango soki akokoka. Yesu Klisto
moto alobaki Yango. “Ye oyo akondima, elingi koloba, oyo
akososola Liloba na Ngai pe akondima Motindi na Ngai, azali
na Bomoi ya Seko, akokóma na Esambiseli te, na kokweisama,
kasi asili kolongwa na kufa pe koingela na Bomoi.” Mpamba te,
asili kondima Mwana na likinda bobele moko ya Nzambe, oyo
Nzambe asílá kosekwisa, eleki mibu nkoto mibale, pe oyo Azali
na Bomoi awa, na mpokwa oyo, Azali kotalisa mosala na Ye ya
lisekwa na Ye.
335 Moto mosusu akoki kozala oyo akotelema, nsima na yango,
moto mosusu oyo akoloba: “Nalingi koyamba Yango. Nalingi
koyamba Ye.” Nzambe ápambola yo. Nzambe ápambola yo. Ezali
malamu mpenza, elenge mwasi. Ezali likambo malamu mpenza.
Nalingi ete botala malamu.
336 Nazalaki kotala ndenge bazalaki kobenga bato na etumbelo,
awa eleki mwa ntango, bato bazalaki koya, wana bazali kolia
bazoká, kobetana bibotú na mpanzi.
337 Kasi bomoni bosembo na bilongi ya bato oyo? Bilenge basi
oyo, ata nsima na kokweisa bango na ntina na suki na bango
mikuse, kopakola-pakola bilongi; ná bilongi oyo bapakoli-
pakoli, ná sukimikuse, batelemi kaka bongo: “Nazalimosumuki.
Yokela ngai mawa, e Nzambe.” Ezali nde Mimboto oyo ezali
kati na bango. Pole engengeli yango, pe bayebi yango. Nzambe
ápambola bino.

Tógumba motó sikawa.
338 Nalingi etemondimi nyonso oyo azali awa, oyo azali pembeni
na moto oyo atelemi, átiela moto yango maboko, (bokolinga
kosala yango?), moto oyo atelemi. Soki batelemi pembeni na
yo. Soki ozali Moklisto, tiela bango maboko, likolo na ndeko
mwasi, ndeko mobali: “Natieli bino maboko sikawa. Nalingi
kobondela.”
339 Tata na biso na Likolo, bato mosusu bazali awa na mpokwa
ya lelo, oyo—oyo bandimeli Yo. “Mimboto mosusu ekweyaki
pembeni na nzela,” Olobaki, “bandeke bayaki kolokota yango.
Mosusu ekweyaki na esika ya mabanga, pe ya nzube pe nsende.
Kasi mosusu ekei kino na nse ya mabelé malamu oyo ekoki
kobota mbuma malamu.” Pe Bozali na Yo, oyo ezali awa, na
mpokwa oyo, endimisi bato mingi awa na mpokwa oyo ete

Ozali Mwana na Nzambe, ete Ozali na Bomoi libela na libela.
Pe Olakaki, ete lokola Yo ozali na bomoi, biso pe tokozala
na bomoi.

340 Nkolo Yesu, batelemi pe batatoli ete bandimi Yo. Sikawa,
Nkolo, nayebi ete Okomitia na ngámbo na bango na Mokolo
wana. Sala yango, Nkolo. Napesi bango epai na Yo, na Nkombo
na Yesu Klisto. Tika ete bákende na mangomba ya malamu mpo
na kobátisama na libatisi ya Baklisto. Tika ete básangana na
etonga malamu ya bandimi. Tika ete bátondisama na Molimo
Mosantu. Tika ete bákóma mbano ya Nsango Malamu, mabanga
ya ntalo kati na motole na Yo na Mokolo wana. Pe soki namoni
bango lisusu te liboso na Mokolo monene wana, tika ete námona
bango na Mokolo wana ndenge namonaki na emononeli, koloba:
“Oyebi ngai lisusu te? Ezalaki na Baton Rouge, na mpokwa
wana, nde natelemaki.” Sala yango, Tata. Bakómi ya Yo, na
Nkombo na Klisto.

341 Tala, liboso na ngai, sanduku ya misuále, basapato ya bana,
basapato ya milaí, misuále, ná bilamba, ná matambala. Biblia
elakisi biso ete, bamemaki misuále ná matambala oyo eutaki na
nzoto ya Polo, milimo mabe etikaki bato. Nzoka nde, Tata, biso
toyebi ete tozali Santu Polo te, kasi Yo ozali kaka Nzambe yango,
na bongo nasengi ete Ópesa pe mbano yango, mpamba te bato ya
ekeke oyo pe bazali kondima na bosembo nyonso. Bandimelaki
Polo te mpo azalaki Polo; bandimelaki Polo mpo ete Otalisaki ete
Ozalaki na Polo. Sikawa bandimi ndenge moko na mpokwa oyo,
Nkolo, ete Otalisami kati na biso, na mpokwa oyo. Pe mokolo
moko, tolobi…

342 Mokomi búku moko azalaki koyebisa biso, ete: “Bana na
Yisalaele bazalaki kokende na mboka na elaka, pe Mbu Motane
ekangaki nzela na bango, mpo bákóma na mboka na elaka te.”
Mokomi yango alobaki, ete: “Nzambe atalaki na nse uta na
Likonzi na Móto, na miso ya nkanda, ntango Ezalaki kokende
na ngámbo ya Yisalaele. Ebomaki miso, Epesaki molili epai na
mozangi kondima, pe pole epai na Yisalaele. Pe ntango Mbu
Motane oyo ekangaki nzela na bango ebangaki, ezongaki nsima,
pe bana na Yisalaele bakatisaki kino na mboka na elaka likolo
na mabelé makauki.”

343 Nkolo Nzambe, kitisa miso na mpokwa oyo, uta na Makila
ya Yesu Klisto, Mwana na Yo. Wana natii maboko likolo na
misuále oyo; ntango ekotiama likolo na babeli, tika ete Molimo
Mosantu, Nkolo, átala moto yango, pe tika ete bokono étika ye,
pe tika ete bákatisa kino na mboka ya bokólóngónú ya nzoto pe
ya bokasi. Nde, Biblia elobi: “Likolo na makambo nyonso,” oyo
bazalaki na mposa na yango, “tópambwama na bokólóngónú
ya nzoto.” Sala yango, Nkolo. Natindi bango, na Nkombo na
Yesu Klisto. Amen.

…ngai nakolanda,
Epai Akokamba…(tóyemba)…kolanda,
Nakotambola na Ye, (sikawa Azali awa,
tókumbamela Ye na loyembo, na bopolo),
kino na suka.

344 Bokoki koyemba yango mpenza boye?
Epai Akokamba ngai nakolanda,
Epai Akokamba ngai nakolanda,
Epai Akokamba ngai nakolanda,
Nakotambola na Ye, (soki ekozala bongo,
sikawa tómbola loboko), na Ye kino na suka.

Tótelema sikawa, bótombola lisusumaboko.
…Ye kati na elanga,

345 Moto nyonso áyemba na Molimo sikawa. Liteya yango
ebeti mitema. Tókumbamela Ye wana Azali awa. Alingaka ete
bákumbamela Ye.

…elanga,
Nakotambola na Ye kati na elanga,
Nakotambola na Ye, na Ye kino na suka.

346 Sikawa tóyemba yango kozanga kobimisa maloba.
“Nakoki…” Sikawa wana bozali koyemba, nalingi ete
bópesana mbote ya loboko, bóloba: “Nzambe ápambola yo,
moleki nzela. Nzambe ápambola yo, moleki nzela,” ndenge
wana. Tozali na bomoko kati na biso. Ba-Metodiste, ba-Batiste,
ba-Presbiterien, ba-Pantekotiste, biso nyonso tópesana mbote
ya loboko. “Nzambe ápambola yo, moleki nzela.” Yango nde oyo
biso tozali: baleki nzela.

“…elanga.”
347 Nzambe ápambola yo, moleki nzela. Nzambe ápambola yo.
[Ndeko Branham ná eyanganelo mobimba bakóbi kopesana
mbote ya loboko. Maloba mazangi na eteni oyo ya bande—
N.D.E.]

…elanga.
Sikawa tótombola maboko.
Nakotambola na Ye, na Ye kino na suka.

348 Tógumba motó, na komikitisa, kati na libondeli. Bóbosana
te, na ntongo, kelasi ya lomingo.
349 Na lolengemoko tomosusu, nazali koyoka Bozali naNzambe
mpenza kati na motema na ngai. Ekómeli ngai mpasi mpo na
kolongwa awa, na mpokwa oyo, na lolenge moko to mosusu.
Nazali koyoka ete Molimo Mosantu asepeli mingi na mpokwa
oyo. Ntango mosusu liyangani ya lobi ekozala malamu mingi,
mpamba te bato bayei epai na Klisto, bomoni. Moto moko
azalaki komituna mpo na nini nabengaka bato na etumbelo te.
Nazelaka kino ete nákambamampo na kosala yango. Bomoni?



46 LILOBA LILOBAMI

350 Natii motema ete moto nyonso oyo atombolaki loboko, to
oyo atelemaki, natii motema ete okokende na losambo moko ya
malamu lobi, mpo na kozua esika na yo na kati na bandimi.
351 Wana togumbi motó, nasengi na mokengeli ya awa ete áyá,
nalombi yo, mpo na kosilisa liyangani. Nzambe ápambola bino
sikawa, wana togumbi motó pe mitema liboso na Nzambe. 

